
YEDDİNCİ ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

III SESSİYASI İCLASININ 

 

PROTOKOLU № 36 
 

Milli Məclisin iclas salonu. 

13 iyun 2025-ci il. 

 

İclasa Azərbaycan Respublikası Milli Məclisinin 

sədri  Sahibə Qafarova  sədrlik etmişdir. 
 

İclasda Milli Məclisin 118 deputatı iştirak etmişdir. 
 

Qeydiyyat (saat 11.01 dəq.) 

İştirak edir 110 

Yetərsay 83 

 

 İclasa dəvət olunmuşlar: 

 

Sahil Babayev, Azərbaycan Respublikasının maliyyə 

naziri. 

Himalay Məmişov, Azərbaycan Respublikası maliyyə 

nazirinin müavini. 

Fazil Fərəcov, Azərbaycan Respublikası Maliyyə Na-

zirliyinin Büdcə şöbəsinin müdiri. 

Fikrət Şirinov, Azərbaycan Respublikası Maliyyə 

Nazirliyinin Vergi siyasəti və gəlirlər şöbəsinin müdiri. 

Mais Piriyev, Azərbaycan Respublikası Maliyyə Na-

zirliyinin İctimaiyyətlə əlaqələr və vətəndaş müraciətləri 

ilə iş şöbəsinin müdiri. 

Sahib Ələkbərov, Azərbaycan Respublikası iqtisadiy-

yat nazirinin müavini. 

İlkin Vəliyev, Azərbaycan Respublikasının İqtisadiyyat 

Nazirliyi yanında Dövlət Vergi Xidməti rəisinin müavini. 

Xəqani Abdullayev, Azərbaycan Respublikası iqti-

sadiyyat nazirinin müşaviri. 

Elvin Camalov,  Azərbaycan Respublikası iqtisadiyyat 

nazirinin müşaviri. 

Şahin Bağırov, Azərbaycan Respublikası Dövlət 

Gömrük Komitəsinin sədri. 

Fuad Məmmədov, Azərbaycan Respublikası Dövlət 

Gömrük Komitəsi sədrinin müavini. 

Rauf Səlimov, Azərbaycan Respublikası Dövlət Statis-

tika Komitəsi sədrinin müavini. 

Vüqar Gülməmmədov, Azərbaycan Respublikası He-

sablama Palatasının sədri. 

Toğrul Hüseynov, Azərbaycan Respublikası ədliyyə 

nazirinin müavini. 

Elçin Nəsibov, Azərbaycan Respublikası Ədliyyə Na-

zirliyinin Qanunvericilik Baş İdarəsinin rəisi. 

Yaqub Qurbanov, Azərbaycan Respublikası Ədliyyə 

Nazirliyinin İcra Xidməti rəisinin müavini. 

Samir Vəliyev, Azərbaycan Respublikası energetika 

nazirinin müavini. 

İbrahim Ağayev, Azərbaycan Respublikası Energetika 

Nazirliyinin Hüquq şöbəsinin müdiri. 

Rövşən İsmayılov, Azərbaycan Enerji Məsələlərini 

Tənzimləmə Agentliyi İdarə Heyəti sədrinin müavini. 

 

İclasın gündəliyinə aşağıdakı məsələlər daxil idi: 

 

1. “Türk Dövlətləri Təşkilatının mülki müdafiə mexa-

nizminin təsis edilməsi haqqında Saziş”in təsdiq edilməsi 

barədə Azərbaycan Respublikası qanununun layihəsi. 

2. Azərbaycan Respublikasının Cinayət Məcəlləsində 

və Azərbaycan Respublikasının Cinayət-Prosessual Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (üçüncü oxunuş). 

3. Azərbaycan Respublikasının Cinayət Məcəlləsində, 

Azərbaycan Respublikasının Cinayət-Prosessual Məcəl-

ləsində və Azərbaycan Respublikasının İnzibati Xətalar 

Məcəlləsində dəyişiklik edilməsi haqqında  Azərbaycan 

Respublikası qanununun layihəsi (üçüncü oxunuş). 

4. Azərbaycan Respublikasının Əmək Məcəlləsində, 

“Əhalinin sağlamlığının qorunması haqqında”, “Özəl tibb 

fəaliyyəti haqqında” və “Dərman vasitələri haqqında” 

Azərbaycan Respublikasının qanunlarında dəyişiklik edil-

məsi barədə Azərbaycan Respublikası qanununun layihəsi 

(üçüncü oxunuş). 

5. “Pasportlar haqqında” və “Dövlət qulluğu haqqında” 

Azərbaycan Respublikasının qanunlarında dəyişiklik edil-

məsi barədə Azərbaycan Respublikası qanununun layihəsi 

(üçüncü oxunuş). 

6. Azərbaycan Respublikasının 2024-cü il dövlət büd-

cəsinin icrası haqqında Azərbaycan Respublikası qa-

nununun layihəsi (ikinci oxunuş). 

7. “İcra məmurları haqqında”, “İcra haqqında” və “Ədliy-

yə orqanlarında qulluq keçmə haqqında” Azərbaycan Res-

publikasının qanunlarında dəyişiklik edilməsi barədə Azər-

baycan Respublikası qanununun layihəsi (ikinci oxunuş). 

8. Azərbaycan Respublikasının Vergi Məcəlləsində, 

“Bələdiyyələrin statusu haqqında”, “Bələdiyyələrin ma-

liyyəsinin əsasları haqqında”, “Bələdiyyə torpaqlarının 

idarə edilməsi haqqında”, “Yerli (bələdiyyə) vergilər və 

ödənişlər haqqında” və “Bələdiyyələrin vergi xidməti or-

qanı haqqında Əsasnamənin təsdiq edilməsi barədə” Azər-

baycan Respublikasının qanunlarında dəyişiklik edilməsi 

haqqında Azərbaycan Respublikası qanununun layihəsi 

(ikinci oxunuş). 

9. İstilik təchizatı haqqında  Azərbaycan Respublikası 

qanununun layihəsi (ikinci oxunuş). 

10. Qaz təchizatı haqqında  Azərbaycan Respublikası 

qanununun layihəsi (birinci oxunuş). 

11. “Lisenziyalar və icazələr haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

12. “Elektroenergetika haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 
 

Aşağıdakı məsələlər müzakirə edilmişdir: 
 

Gündəlik haqqında. 
 

Çıxış etmişdir: Sahibə Qafarova 
 

Təklif: Gündəlik qəbul edilsin 

Səsvermənin nəticələri (saat 11.09 dəq.) 

Lehinə 110 

Əleyhinə 0 

Bitərəf 0 

Səs vermədi 1 

İştirak edir 111 

Nəticə: Qəbul edildi 

 

1. “Türk Dövlətləri Təşkilatının mülki müdafiə mexa-

nizminin təsis edilməsi haqqında Saziş”in təsdiq edilməsi 

barədə Azərbaycan Respublikası qanununun layihəsi. 

Çıxış etmişlər: Sahibə Qafarova, Arzu Nağıyev, Ca-

vanşir Feyziyev, Aydın Hüseynov, Hikmət Məmmədov, 

Aydın Mirzəzadə, Sahib Alıyev 
 

Təklif: Qanun qəbul edilsin 

Səsvermənin nəticələri (saat 11.25 dəq.) 

Lehinə 115 

Əleyhinə 0 

Bitərəf 0 

Səs vermədi 0 

İştirak edir 115 

Nəticə: Qəbul edildi 
 

2. Azərbaycan Respublikasının Cinayət Məcəlləsin-

də və Azərbaycan Respublikasının Cinayət-Prosessual 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (üçüncü oxunuş). 
 

Çıxış etmişlər: Sahibə Qafarova, Əli Hüseynli 
 

Təklif: Qanun qəbul edilsin 

Səsvermənin nəticələri (saat 11.28 dəq.) 

Lehinə 115 

Əleyhinə 0 

Bitərəf 0 

Səs vermədi 0 

İştirak edir 115 

Nəticə: Qəbul edildi 
 

3. Azərbaycan Respublikasının Cinayət Məcəllə-

sində, Azərbaycan Respublikasının Cinayət-Prosessual 

Məcəlləsində və Azərbaycan Respublikasının İnzibati 

Xətalar Məcəlləsində dəyişiklik edilməsi haqqında  

Azərbaycan Respublikası qanununun layihəsi (üçüncü 

oxunuş). 

Çıxış etmişlər: Sahibə Qafarova, Əminə Ağazadə 
 

Təklif: Qanun qəbul edilsin 

Səsvermənin nəticələri (saat 11.29 dəq.) 

Lehinə 114 

Əleyhinə 0 

Bitərəf 0 

Səs vermədi 0 

İştirak edir 114 

Nəticə: Qəbul edildi 
 

4. Azərbaycan Respublikasının Əmək Məcəlləsində, 

“Əhalinin sağlamlığının qorunması haqqında”, “Özəl 

tibb fəaliyyəti haqqında” və “Dərman vasitələri haq-

qında” Azərbaycan Respublikasının qanunlarında də-

yişiklik edilməsi barədə Azərbaycan Respublikası qa-

nununun layihəsi (üçüncü oxunuş). 
 

Çıxış etmişlər: Sahibə Qafarova, Əhliman Əmiras-

lanov, Soltan Məmmədov 
 

Təklif: Qanun qəbul edilsin 

Səsvermənin nəticələri (saat 11.31 dəq.) 

Lehinə 113 

Əleyhinə 0 

Bitərəf 0 

Səs vermədi 2 

İştirak edir 115 

Nəticə: Qəbul edildi 

 

5. “Pasportlar haqqında” və “Dövlət qulluğu haq-

qında” Azərbaycan Respublikasının qanunlarında də-

yişiklik edilməsi barədə Azərbaycan Respublikası qa-

nununun layihəsi (üçüncü oxunuş). 

Çıxış etmişlər: Sahibə Qafarova, Kamal Cəfərov 

 
Təklif: Qanun qəbul edilsin 

Səsvermənin nəticələri (saat 11.32 dəq.) 

Lehinə 114 

Əleyhinə 0 

Bitərəf 0 

Səs vermədi 1 

İştirak edir 115 

Nəticə: Qəbul edildi 

 

6. Azərbaycan Respublikasının 2024-cü il dövlət 

büdcəsinin icrası haqqında Azərbaycan Respublikası 

qanununun layihəsi (ikinci oxunuş). 

 

Çıxış etmişlər: Sahibə Qafarova, Azər Əmiraslanov, 

Vüqar Bayramov, Siyavuş Novruzov, Qüdrət Həsənquli-

yev, Razi Nurullayev, Jalə Əliyeva, Rəşad Mahmudov, 

Ziyafət Əsgərov, Sahil Babayev 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 11.36 dəq.) 

Lehinə 103 

Əleyhinə 0 

Bitərəf 0 

Səs vermədi 2 

İştirak edir 105 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 12.25 dəq.) 

Lehinə 113 

Əleyhinə 0 

Bitərəf 0 

Səs vermədi 1 

İştirak edir 114 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 12.25 dəq.) 

Lehinə 114 

Əleyhinə 0 

Bitərəf 0 

Səs vermədi 0 

İştirak edir 114 

Nəticə: Qəbul edildi 
 

Təklif: 3-cü maddə qəbul edilsin 

Səsvermənin nəticələri (saat 12.25 dəq.) 

Lehinə 114 

Əleyhinə 0 

Bitərəf 0 

Səs vermədi 0 

İştirak edir 114 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.26 dəq.) 

Lehinə 114 

Əleyhinə 0 

Bitərəf 0 

Səs vermədi 0 

İştirak edir 114 

Nəticə: Qəbul edildi 
 

7. “İcra məmurları haqqında”, “İcra haqqında” və 

“Ədliyyə orqanlarında qulluq keçmə haqqında” 

Azərbaycan Respublikasının qanunlarında dəyişiklik 

edilməsi barədə Azərbaycan Respublikası qanununun 

layihəsi (ikinci oxunuş). 
 

Çıxış etmişlər: Sahibə Qafarova, Əli Hüseynli 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.31 dəq.) 

Lehinə 104 

Əleyhinə 0 

Bitərəf 0 

Səs vermədi 2 

İştirak edir 106 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 12.31 dəq.) 

Lehinə 106 

Əleyhinə 0 

Bitərəf 0 

Səs vermədi 1 

İştirak edir 107 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 12.32 dəq.) 

Lehinə 106 

Əleyhinə 0 

Bitərəf 0 

Səs vermədi 1 

İştirak edir 107 

Nəticə: Qəbul edildi 

 

Təklif: 3-cü maddə qəbul edilsin 

Səsvermənin nəticələri (saat 12.32 dəq.) 

Lehinə 108 

Əleyhinə 0 

Bitərəf 0 

Səs vermədi 0 

İştirak edir 108 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.32 dəq.) 

Lehinə 106 

Əleyhinə 0 

Bitərəf 0 

Səs vermədi 0 

İştirak edir 106 

Nəticə: Qəbul edildi 

 

8. Azərbaycan Respublikasının Vergi Məcəlləsində, 

“Bələdiyyələrin statusu haqqında”, “Bələdiyyələrin 

maliyyəsinin əsasları haqqında”, “Bələdiyyə torpaqla-

rının idarə edilməsi haqqında”, “Yerli (bələdiyyə) ver-

gilər və ödənişlər haqqında” və “Bələdiyyələrin vergi 

xidməti orqanı haqqında Əsasnamənin təsdiq edilməsi 

barədə” Azərbaycan Respublikasının qanunlarında 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 

 

Çıxış etmişlər: Sahibə Qafarova, Siyavuş Novruzov, 

Razi Nurullayev, Azər Əmiraslanov, Vüqar Bayramov 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.41 dəq.) 

Lehinə 108 

Əleyhinə 0 

Bitərəf 0 

Səs vermədi 0 

İştirak edir 108 

Nəticə: Qəbul edildi 
 

Təklif: 1–3-cü maddələr qəbul edilsin 

Səsvermənin nəticələri (saat 12.42 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə: Qəbul edildi 
 

Təklif: 4–7-ci maddələr qəbul edilsin 

Səsvermənin nəticələri (saat 12.42 dəq.) 

Lehinə 103 

Əleyhinə 0 

Bitərəf 0 

Səs vermədi 1 

İştirak edir 104 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.43 dəq.) 

Lehinə 105 

Əleyhinə 0 

Bitərəf 0 

Səs vermədi 0 

İştirak edir 105 

Nəticə: Qəbul edildi 
 

9. İstilik təchizatı haqqında Azərbaycan Respubli-

kası qanununun layihəsi (ikinci oxunuş). 
 

Çıxış etmişlər: Sahibə Qafarova, Sadiq Qurbanov, 

Vüqar Bayramov, Razi Nurullayev 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.49 dəq.) 

Lehinə 105 

Əleyhinə 0 

Bitərəf 0 

Səs vermədi 0 

İştirak edir 105 

Nəticə: Qəbul edildi 

 

Təklif: Layihənin adı, preambulası, 1–3-cü maddələr 

qəbul edilsin 

Səsvermənin nəticələri (saat 12.56 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

Təklif: 4–8-ci maddələr qəbul edilsin 

Səsvermənin nəticələri (saat 12.56 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

Təklif: 9–16-cı maddələr qəbul edilsin 

Səsvermənin nəticələri (saat 12.57 dəq.) 

Lehinə 104 

Əleyhinə 0 

Bitərəf 0 

Səs vermədi 0 

İştirak edir 104 

Nəticə: Qəbul edildi 

 

Təklif: 17–19-cu maddələr qəbul edilsin 

Səsvermənin nəticələri (saat 12.57 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi  

 

Təklif: 20-ci və 21-ci maddələr qəbul edilsin 

Səsvermənin nəticələri (saat 12.57 dəq.) 

Lehinə 101 

Əleyhinə 0 

Bitərəf 0 

Səs vermədi 1 

İştirak edir 102 

Nəticə: Qəbul edildi 

 

Təklif: 22-ci və 23-cü maddələr qəbul edilsin 

Səsvermənin nəticələri (saat 12.58 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

Təklif: 24–26-cı maddələr qəbul edilsin 

Səsvermənin nəticələri (saat 12.58 dəq.) 

Lehinə 102 

Əleyhinə 0 

Bitərəf 0 

Səs vermədi 1 

İştirak edir 103 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.58 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

10. Qaz təchizatı haqqında Azərbaycan Respubli-

kası qanununun layihəsi (birinci oxunuş). 

 

Çıxış etmişlər: Sahibə Qafarova, Sadiq Qurbanov, 

Razi Nurullayev, Əli Məsimli 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.17 dəq.) 

Lehinə 94 

Əleyhinə 5 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

11. “Lisenziyalar və icazələr haqqında”  Azərbaycan 

Respublikasının Qanununda dəyişiklik edilməsi barə-

də Azərbaycan Respublikası qanununun layihəsi 

(birinci oxunuş). 

Çıxış etmişlər:  Sahibə Qafarova, Azər Əmiraslanov  

 
Təklif: Layihə birinci oxunuşda qəbul edilsin 

Səsvermənin nəticələri (saat 13.17 dəq.) 

Lehinə 93 

Əleyhinə 4 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

12. “Elektroenergetika haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

 

Çıxış etmişlər:  Sahibə Qafarova, Sadiq Qurbanov 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.25 dəq.) 

Lehinə 97 

Əleyhinə 7 

Bitərəf 0 

Səs vermədi 0 

İştirak edir 104 

Nəticə: Qəbul edildi 

 

 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

13 iyun  2025-ci il. Saat 11. 

 

Azərbaycan Respublikası  Milli Məclisinin sədri 

Sahibə Qafarova sədrlik edir 
 

Sədrlik edən. Xoş gördük, hörmətli deputatlar,  hör-

mətli qonaqlar, hörmətli media nümayəndələri.  

Hörmətli həmkarlar, xahiş edirəm, qeydiyyatdan keçin. 

Buyurun.  

 
Qeydiyyat (saat 11.01 dəq.) 

İştirak edir 110 

Yetərsay 83 

 

Çox sağ olun, yetərsay var, iclasa başlaya bilərik.  

Hörmətli həmkarlar, bizim iclasımız Azərbaycan tarixi-

nin gedişini dəyişmiş bir hadisənin ildönümü ərəfəsində 

keçirilir. İki gündən sonra xalqımız Qurtuluş bayramını 

qeyd edəcək.   

Bildiyiniz kimi, 1993-cü il iyunun 15-də xalqın təkidli 

tələbi ilə dünya miqyaslı siyasi və dövlət xadimi Heydər 

Əliyevin ali hakimiyyətə qayıtması Azərbaycanı parçalan-

maq və məhv olmaq təhlükəsindən xilas etdi. Ulu Öndərin 

siyasi iradəsi, qətiyyəti, zamanın çağırışlarına yaradıcı 

münasibət bildirmək və düzgün qərarlar qəbul etmək qa-

biliyyəti sayəsində  xalqımız müstəqil dövlətini qorumaq 

və yaşatmaq üçün tarixin verdiyi imkanı reallaşdıra bildi.  

Ümummilli Liderimizin  məharətlə və əzmlə xilaskarlıq 

missiyasını həyata keçirməsi, hüquqi, demokratik və dün-

yəvi dövlətin möhkəm təməlini yaratması Azərbaycanın 

tarixinə milli qurtuluş və quruculuq dövrü kimi əbədi həkk 

olunmuşdur.  

Hörmətli həmkarlar, Ulu Öndərin başladığı tarixi 

missiya bu gün eyni əzm və iradə ilə davam etdirilir. 

Azərbaycan Respublikasının Prezidenti möhtərəm cənab 

İlham Əliyevin həyata keçirdiyi daxili və xarici siyasət 

ölkəmizi keyfiyyətcə yeni inkişaf səviyyəsinə yüksəlt-

mişdir. Azərbaycan dinamik iqtisadi artıma nail olmuş, 

nəhəng infrastruktur layihələri həyata keçirmiş, ordunu 

möhkəmləndirmişdir.   

Hörmətli həmkarlar, bu gün Azərbaycan Respublikası 

dünyanın geniş bir bölgəsində söz sahibi olan qüdrətli bir 

dövlətdir. Əminliklə söyləmək olar ki, Heydər Əliyev 

zəkasından güc almış Azərbaycan dövləti möhtərəm cənab 

Prezident İlham Əliyevin rəhbərliyi ilə qarşıdakı dövrdə 

yeni böyük uğurlara imza atacaqdır.   

Hörmətli deputatlar, mən təklif edirəm ki, Milli 

Qurtuluş Günü münasibəti ilə dövlət başçısı cənab İlham 

Əliyevə və Birinci vitse-prezident Mehriban xanım 

Əliyevaya Milli Məclis adından təbrik məktubları 

ünvanlayaq. Azərbaycan dövlətinin bu günü və sabahı 

naminə dəyərli fəaliyyətlərində onlara yeni böyük uğurlar  

arzulayaq. (Alqışlar.) 

Hörmətli həmkarlar, hörmətli qonaqlar, bayram 

münasibəti ilə mən sizin hər birinizi təbrik edirəm! 

Hamınıza möhkəm can sağlığı, firavanlıq və xoşbəxtlik 

arzulayıram. Həmçinin burada daim bizi müşahidə edən 

media nümayəndələrini də mən ürəkdən təbrik edirəm.   

Hörmətli həmkarlar, bildiyiniz kimi, Milli Məclis 

sədrinin başçılığı ilə nümayəndə heyəti iyunun 11-də və 

12-də Qazaxıstan Respublikasının paytaxtı Astana 

şəhərində işgüzar səfərdə olmuşdur. Səfərdə məqsəd Türk 

Dövlətləri Parlament Assambleyasının Şura iclasında və 

14-cü plenar iclasında iştirak etmək idi. Xatırladım ki, 

2024-cü ildə TürkPA-ya sədrliyi Azərbaycan Respub-

likasının Milli Məclisi etmişdir.  

İyunun 12-də TürkPA-nın Şura iclasında mən Milli 

Məclisin təşkilata sədrliyi dövründə görülmüş işlərə dair 

hesabatla çıxış etdim. Ötən dövrdə TürkPA-nın fəaliy-

yətinin daha da gücləndirilməsi istiqamətində həyata ke-

çirilmiş tədbirlər barəsində geniş məlumat verdim. İclasda 

təşkilati məsələlərə baxıldı və müvafiq qərarlar qəbul 

olundu, həmçinin təşkilata sədrlik Qazaxıstan Parlamen-

tinə keçdi.  

Hörmətli deputatlar, elə həmin gün Türk Dövlətləri 

Parlament Assambleyasının 14-cü plenar iclası keçirildi. 

İclasda “Türk əsri: parlament diplomatiyasının rolu” möv-

zusunda müzakirələr aparıldı. Öz çıxışımda mən müasir 

dövrdə dost və qardaş türk xalqlarının yaxınlaşması, birgə 

inkişafı və qarşılıqlı əlaqəsi üçün yaranan şəraitdən 

danışdım. Türk birliyinin güclənməsinə Azərbaycanın 

verdiyi töhfələri qeyd etdim. Azərbaycan Respublikasının 

Prezidenti, Silahlı Qüvvələrin Ali Baş Komandanı möh-

tərəm cənab İlham Əliyevin rəhbərliyi ilə xalqımızın 

İkinci Qarabağ müharibəsi və antiterror əməliyyatı 

nəticəsində ərazi bütövlüyünü və suverenliyini bərpa 

etməsinin bütün türk dünyası üçün tarixi nailiyyət 

olduğunu vurğuladım.  

TürkPA çərçivəsində iş birliyinin ölkələrimiz arasında 

siyasi, ticarət-iqtisadi və mədəni-humanitar əlaqələrin 

inkişafı üçün parlament diplomatiyasının zəngin poten-

sialından istifadə edilməsinə yol açdığını bildirdim.  

Çıxışımda iyirmi birinci əsrin türk xalqları üçün yeni 

imkanlar əsri olduğunu vurğulayaraq Azərbaycan Respub-

likasının Prezidenti möhtərəm cənab İlham Əliyevin 

“İyirmi birinci əsr türk dünyasının inkişafı əsri olmalıdır” 

kəlamını xatırlatdım. Onu da deyim ki, iclasın yekununda 

Astana Bəyannaməsi qəbul olundu.  

Hörmətli həmkarlar, qeyd edim ki, Milli Məclisin 

deputatı Ramil Həsən plenar iclasda TürkPA-nın yeni Baş 

katibi seçildi. Mən hörmətli həmkarımızı  təbrik edir və 

fəaliyyətində ona uğurlar arzulayıram. Ramil müəllim, 

təbrik edirik, Sizə uğurlar arzulayırıq!  (Alqışlar.) 

Hörmətli həmkarlar, TürkPA-nın 14-cü plenar iclasın-

dan sonra mətbuat konfransı keçirildi. Çıxışımda mən 

qeyd etdim ki, Azərbaycan Respublikasının Milli Məclisi 

Parlament Assambleyası çərçivəsində fəaliyyətə çox bö-

yük əhəmiyyət verir. Qardaş ölkələrin parlamentləri ilə 

ikitərəfli və çoxtərəfli əməkdaşlığımızın mahiyyətində 

Azərbaycan Prezidenti möhtərəm cənab İlham Əliyevin 

“Bizim ailəmiz türk dünyasıdır. Bizim başqa ailəmiz 

yoxdur” fikrinin dayandığını bildirdim.  

Hörmətli deputatlar, Astana şəhərinə işgüzar səfər 

çərçivəsində bir sıra görüşlər də keçirildi. Qazaxıstan 

Prezidenti Kasım-Jomart Tokayev ilə nümayəndə heyət-

ləri rəhbərlərinin görüşündə türk birliyinin inkişafının 

parlamentlər səviyyəsində dəstəklənməsi barədə fikir 

mübadiləsi aparıldı.   

Özbəkistan Ali Məclisi Qanunvericilik Palatasının sədri 

Nurdinjon İsmoilov və Şimali Kipr Türk Cümhuriyyəti 

Məclisinin sədri Ziya Öztürkler ilə görüşlərimdə parla-

mentlərarası əməkdaşlıq məsələləri və qarşılıqlı maraq 

doğuran digər məsələlər nəzərdən keçirildi.  

Hörmətli deputatlar, hesab edirəm, Qazaxıstan Res-

publikasına işgüzar səfər uğurlu oldu və bununla əlaqədar 

mən nümayəndə heyətinin üzvlərinə minnətdarlığımı bil-

dirirəm.  

İndi isə hörmətli deputatlar,  xahiş edirəm, gündəliyə 

münasibət bildirin. Buyurun.  

  
Səsvermənin nəticələri (saat 11.09 dəq.) 

Lehinə                          110 

Əleyhinə                              0 

Bitərəf                              0 

Səs vermədi                              1 

İştirak edir                          111 

Nəticə: Qəbul edildi 

 

Gündəlik qəbul edildi.  

Hörmətli həmkarlar, biz gündəliyin məsələlərinə ke-

çirik. Bu gün bizim gündəliyimizdə 12 məsələ var. Gün-

dəlik sizdə var, bilirsiniz. 

1-ci məsələ “Türk Dövlətləri Təşkilatının mülki 

müdafiə mexanizminin təsis edilməsi haqqında Saziş”in 

təsdiq edilməsi barədə qanun layihəsidir. Qeyd edim ki, 

beynəlxalq sənədlə bağlı olduğuna görə layihə bir oxunuş-

da qəbul ediləcək. Bildiyiniz kimi, bu, “Normativ hüquqi 

aktlar haqqında”  Konstitusiya Qanununun tələbidir.  

Qanun layihəsinə Müdafiə, təhlükəsizlik və korrupsiya 

ilə mübarizə komitəsində  baxılmışdır. Məsələyə dair mə-

lumat vermək üçün komitənin sədri hörmətli Arzu Na-

ğıyevə söz verirəm. Arzu müəllim, buyurun, Sizi eşidirik.   

Arzu Nağıyev, Milli Məclisin Müdafiə, təhlükəsizlik və 

korrupsiya ilə mübarizə komitəsinin sədri. 

Təşəkkür edirəm, xanım sədr.  Hörmətli həmkarlar,  

media nümayəndələri, “Türk Dövlətləri Təşkilatının mülki 

müdafiə mexanizminin təsis edilməsi haqqında Saziş” 

Azərbaycan, Qazaxıstan, Qırğızıstan, Türkiyə və 

Özbəkistan hökumətlərinin təmsilçiləri tərəfindən 2024-cü 

il noyabrın 6-da Bişkek şəhərində imzalanmışdır. Qanun 

layihəsi baxılmaq üçün  cənab Prezidentin imzası ilə Milli 

Məclisə  daxil olmuşdur. 

Türk Dövlətləri Təşkilatının mülki müdafiə mexaniz-

minin məqsədi Türk Dövlətləri Təşkilatına üzv və müşa-

hidəçi dövlətlərin, eləcə də digər dövlətlərin ərazilərində 

baş verə biləcək fəlakətlər və fövqəladə hallar zamanı 

fövqəladə ehtiyacları dəstəkləmək üçün fəlakətlərə cavab 

tədbirləri üzrə ortaq potensialın yaradılmasıdır. 

Dəstək fəlakət və ya fövqəladə vəziyyət zamanı zərər 

çəkmiş dövlətin müraciəti əsasında təmin edilir. Mexaniz-

min dəstək fəaliyyətlərində iştirak könüllülük əsasında 

həyata keçirilir və əsas funksiyaları haqqında sizə təqdim 

edilən sazişdə ətraflı məlumat verilmişdir. Buraya fəlakət 

və fövqəladə hallar zamanı həyat və əmlakın xilas edil-

məsi, tibbi yardım, monitorinq və təhlil, sığınacaq, 

humanitar yardım və sair kimi tədbirlər aiddir. 

Sazişin həyata keçirilməsinə məsul olan səlahiyyətli 

qurumlar kimi Azərbaycan, Qazaxıstan, Qırğızıstan, Öz-

bəkistan dövlətləri tərəfindən həmin dövlətlərin Fövqəladə 

Hallar nazirlikləri, Türkiyə Respublikası tərəfindən isə 

Daxili İşlər Nazirliyi müəyyən edilmişdir. 

Hörmətli həmkarlar, sazişə əsasən tərəflər Türk Döv-

lətləri Təşkilatının mülki müdafiə mexanizmini hüquqi 

şəxs statusuna malik olan beynəlxalq təşkilat formasında 

təsis edirlər. Mexanizmin inzibati strukturlarına fəlakət və 

fövqəladə halların idarə edilməsinə məsul olan Nazirlər 

Şurası və katibliyi aid edilir. Nazirlər Şurasının tərkibi 

tərəflərin fəlakət və fövqəladə halların idarə edilməsinə 

məsul nazirlərindən ibarət  təşkil olunur. 

Şura ildə ən azı bir dəfə toplanır. Türk Dövlətləri 

Təşkilatına sədrlik edən tərəfi təmsil edən nazir şuraya 

sədrlik edir. Katiblik isə məqsəd və vəzifələrin icrasına, iş 

fəaliyyətinin həyata keçirilməsinə və əlaqələndirilməsinə 

yardım göstərir. Katibliyə tərəflərin rəsmi adlarının ingilis 

əlifbası sırasına uyğun olaraq, rotasiya əsasında Nazirlər 

Şurası tərəfindən təyin edilən Baş katib rəhbərlik edir. Baş 

katibin səlahiyyət müddəti 3 ildir və bu müddət maksi-

mum 2 il uzadıla bilər. Katibliyin qərargahı isə İstanbul 

şəhərində yerləşir. 

Sazişin təfsiri və ya yerinə yetirilməsi ilə bağlı yarana 

biləcək hər hansı fikir ayrılığı tərəflər arasında danışıqlar 

və məsləhətləşmələr yolu ilə həll edilir. 

Hörmətli həmkarlar, saziş onun qüvvəyə minməsi üçün 

zəruri olan dövlətdaxili prosedurların tərəflər tərəfindən 

yerinə yetirilməsini təsdiq edən sonuncu yazılı bildirişin 

depozitari tərəfindən diplomatik kanallar vasitəsi ilə qəbul 

edilməsindən sonra otuzuncu gün qüvvəyə minir və  Türk 

Dövlətləri Təşkilatına üzv və müşahidəçi dövlətlərin qo-

şulması üçün açıqdır. Habelə digər dövlətlər bütün tərəf-

lərin razılığı əsasında bu sazişə qoşula bilərlər. 

Sazişə əsasən, Türkiyə Respublikası Hökuməti bu sa-

zişin depozitarisi olur. 

Sazişə edilən düzəliş və əlavələr sazişin ayrılmaz 

hissəsi olan ayrıca protokollarla rəsmiləşdirilir. Tərəf-

lərdən hər biri istənilən vaxt depozitariyə müvafiq yazılı 

bildiriş göndərməklə sazişdən çıxa bilər. 

Qanun layihəsi Milli Məclisin Müdafiə, təhlükəsizlik  

və korrupsiya ilə mübarizə komitəsində müzakirə olunmuş 

və plenar iclasa tövsiyə edilmişdir. Səs verməyinizi xahiş 

edirəm. Diqqətinizə görə təşəkkür edirəm. 

Sədrlik edən. Sağ olun, Arzu müəllim.  

Hörmətli həmkarlar, qanun layihəsinə Beynəlxalq 

münasibətlər və parlamentlərarası əlaqələr komitəsində də 

baxılmışdır. Komitənin rəyini bildirmək üçün mən 

komitənin üzvü hörmətli Cavanşir Feyziyevə söz verirəm. 

Cavanşir müəllim, buyurun.   

Cavanşir Feyziyev, Milli Məclisin Beynəlxalq münasi-

bətlər və parlamentlərarası əlaqələr komitəsinin üzvü. 

Çox sağ olun. Hörmətli xanım sədr, “Türk Dövlətləri 

Təşkilatının mülki müdafiə mexanizminin təsis edilməsi 

haqqında Saziş” Beynəlxalq münasibətlər və parlamentləra-

rası əlaqələr komitəsində müzakirə edilib və komitə üzv-

ləri tərəfindən yekdil səslə bugünkü plenar iclasın səs-

verməsinə tövsiyə olunub. Diqqətinizə görə minnətdaram.  

Sədrlik edən. Sağ olun. Müzakirəyə keçirik. Yazılanlar 

var.  

Hörmətli həmkarlar, bu gün bizim gündəliyimiz zən-

gindir. Ona görə mən təklif edirəm, 5 dəqiqəyə keçək.  

Yerdən. (Eşidilmir.)  

Sədrlik edən. Yazılıblar, nəyə görə, 4 nəfər yazılıb. 

Mən düşünürəm ki, çıxış edə bilərlər. 5 dəqiqəyə hamı 

razıdır? Səsə qoymaq lazım deyil?  

Yerdən. (Eşidilmir.)  

Sədrlik edən. Aydın Hüseynov. Aydın müəllim, bu-

yurun.  

Aydın Hüseynov. Hörmətli sədr, hörmətli millət vəkil-

ləri,  hörmətli media nümayəndələri. Müzakirə etdiyimiz 

qanun layihəsinin mahiyyəti barədə  çox hörmətli  komitə 

sədri Arzu müəllim geniş, təfsilatı ilə məlumat verdi. 

Qanun layihəsini dəstəkləyirəm. 

Öncə onu deyim ki, hörmətli xanım sədr, Sizin Qaza-

xıstana səfərinizi həm mətbuatdan sıx izlədik, həm də Siz 

geniş məlumat verdiniz. Mən hesab edirəm ki, bu fəaliyyət 

parlament diplomatiyası sahəsində növbəti uğurlar, eyni 

zamanda,  türk dünyasına verilən bir töhfə idi. 

İndi müzakirə etdiyimiz qanun layihəsi ilə bağlı fikrimi 

bildirmək istəyirəm. Əvvəlcə onu bir daha qeyd edim ki, 

qanun layihəsinə münasibətim müsbətdir, səs verəcəyəm. 

Burada bir məsələyə toxunmaq istərdim.  

İstənilən fəlakət və ya fövqəladə hallar zamanı  Türk 

Dövlətləri Təşkilatının mülki müdafiəsinə dəstək fəaliy-

yətində iştirak könüllülük əsasında həyata keçirilir. 

Əlbəttə,  ola bilsin ki, qanunvericilik, qanunun yazılması, 

beynəlxalq yanaşma baxımından bu şəkildə yazılmalıdır. 

Amma mən hesab edirəm, cənab Prezidentimizin qeyd 

etdiyi kimi, biz artıq türk dövlətləri ilə bir ailə formasında 

bunu görürük. Ona görə də mən hesab edirəm ki, burada 

bir qardaşlıq, dostluq, mənəvi borc – hansı bir formadasa, 

bu tərzdə ifadə olunması daha əhəmiyyətli ola bilər. Bir 

daha təşəkkür edirəm. Qanun layihəsinə səs verəcəyəm.  

Sədrlik edən. Çox sağ olun. Könüllülük elə qardaşlığı, 

dostluğu nəzərdə tutur. O olmasa, könüllülük də ola bil-

məz.  

Hikmət Məmmədov. Buyurun.  

Hikmət Məmmədov. Çox hörmətli xanım sədr, 

hörmətli millət vəkilləri. Biz bəzən tarixin özünün  müdrik 

qərarı ilə tarixi hadisələrin ardıcıllığına, eyni vaxta təsadüf 

etdiyinə şahidlik edirik. Mənə elə gəlir ki, bu, təsadüf 

deyil, müdrik tarixin dərsləridir. 

Hörmətli xanım sədr, Sizin buyurduğunuz kimi, 1993-

cü il iyun ayının 15-də böyük dövlət xadimi Ulu Öndər 

Heydər Əliyevin hakimiyyətə gəlməsi ilə Azərbaycan 

dövlətçiliyinin qurtuluş tarixi başladı. Mənə elə gəlir ki, 

bir neçə gün bundan sonra Şuşada qeyd edəcəyimiz Şuşa 

Bəyannaməsinin məhz 15 iyuna təsadüf etməsi  birbaşa bu 

tarixlər arasında əlaqə yaradır. Bu gün  ratifikasiya edə-

cəyimiz bu layihə də məhz bu dövlətçilik tarixi zəncirində 

mühüm bir həlqədir. Onun da bu gün müzakirəyə 

çıxarılması təsadüfi xarakter daşımır.  

Məsələ ondadır ki, Azərbaycan Prezidenti çıxışlarının 

birində Türk Dövlətləri Təşkilatının qarşılıqlı şəkildə və 

institusional formada inteqrasiyasından bəhs etmişdi. Ya-

radılan bu  yeni təsisat da həmin institusionallaşmaya, ins-

titusional formada qarşılıqlı inteqrasiyaya yeni əsaslar 

yaradacaqdır. 

Hörmətli xanım sədr, Siz Qazaxıstana səfərinizlə bağlı 

etdiyiniz çıxış zamanı qeyd etdiniz ki, TürkPA bizim ortaq 

maraqlarımızın realizə olunması üçün mühüm bir plat-

formadır. Bu, doğrudan da,  belədir. Mənə elə gəlir ki, bu 

cür qanun layihələri də, Sizin də qeyd etdiyiniz kimi, 

Azərbaycan Prezidentinin “bizim ailəmiz türk dünyasıdır” 

siyasi, strateji tezisinin reallaşması istiqamətində atılan 

növbəti bir addımdır. Ona görə də mən bu qanun layi-

həsinə səs verəcəyəm. Diqqətinizə görə sağ olun.  

Sədrlik edən. Sağ olun, Hikmət müəllim.  

Aydın Mirzəzadə. Aydın müəllim, buyurun.  

Aydın Mirzəzadə. Təşəkkür edirəm,  xanım sədr. Bu 

qanun layihəsi bizim komitədə müzakirə edilib və mən 

ona səs verənlərdən biriyəm. Bu qanunun hüquqi me-

xanizmindən daha çox, siyasi əhəmiyyəti böyükdür. Türk 

dövlətləri daha bir sahədə əməkdaşlığa, inteqrasiyaya 

addım atırlar. Bu, dünyada qardaş dövlətlərin birliyinin bir 

nümayişidir. Harada bir türk dövləti varsa, digər qardaş 

türk dövlətləri də onun yanındadır, onun problemlərinin 

həllindədir. Bizim gücümüz birliyimizdədir.  

Eyni zamanda,  xanım sədr, Sizin təbrikinizə qoşularaq 

mən də hər kəsi Milli Qurtuluş Günü münasibəti ilə təbrik 

etmək istəyirəm.  

15 iyun 1993-cü il Azərbaycanın ən yeni tarixinin baş-

ladığı bir tarix idi. Ulu Öndər Heydər Əliyevin hakimiy-

yətə gəlməsi Azərbaycanı dövlət müstəqilliyini itirməkdən 

xilas etdi, Azərbaycanı vətəndaş müharibəsi kimi dəhşətli 

bir faktordan xilas etdi, Azərbaycanın gələcəyə gedən 

yolunu müəyyənləşdirdi. Bu yolla uğurla gedən, cənab 

Prezidentin siyasəti ilə davam edən Azərbaycan bu gün 

qüdrətli, güclü bir dövlət yarada bilib, beynəlxalq birlikdə 

nüfuzu var. Bu gün hər bir Azərbaycan vətəndaşı öz 

dövləti ilə fəxr edə bilər.  

Cənab Prezidentimizin sosial müavinətlərin, fəxri adı 

olan insanlara təqaüdlərin artırılması ilə bağlı imzaladığı 

sənəd dünəndən sosial şəbəkələrdə, saytlarda, insanların 

bir-biri ilə münasibətində müzakirə edilən məsələlər-

dəndir. Bu, bir daha göstərdi ki, Azərbaycan dövləti hər 

bir vətəndaşının, xüsusi ilə dövlət qarşısında xidməti olan, 

həssas  təbəqədən olan insanların sosial vəziyyətini diq-

qətdə saxlayır. Mən buna görə bir deputat kimi cənab 

Prezidentə təşəkkür etmək istəyirəm. İkiqat təşəkkür 

etmək istəyirəm şəhid ailələrinə verilən müavinətin əhə-

miyyətli dərəcədə artırılması ilə bağlı. Bütün bunlar gös-

tərir ki, Azərbaycan dövləti öz vətəndaşının problemlərini 

diqqətində saxlayır, onları zaman-zaman həll etməyə 

çalışır. Bu, müstəqilliyimizin, Ulu Öndər Heydər Əliyevin      

15 iyun 1993-cü ildə hakimiyyətə gəldikdən sonra getdiyi-

miz yolun müsbət, uğurlu nəticələridir. Təşəkkür edirəm.  

Sədrlik edən. Çox sağ olun, Aydın müəllim.  

Sahib  Alıyev. Buyurun.  

Sahib  Alıyev. Təşəkkür edirəm. Hörmətli xanım sədr, 

dəyərli həmkarlar. Mən “Türk Dövlətləri Təşkilatının 

mülki müdafiə mexanizminin təsis edilməsi haqqında 

Saziş”i bu qurumun institutlaşması, türk dünyasının güc 

mərkəzinə çevrilməsi yönündə və ümumiyyətlə, hərtərəfli 

müdafiə mexanizminin Şuşa Bəyannaməsinə oxşar bir 

sənədin, bütövlükdə, bu müstəvidə gələcəkdə imzalanması 

yönündə atılmış bir addım kimi dəyərləndirirəm.  

Eyni zamanda, hörmətli xanım sədr, mən fikirləşirəm 

ki,  əgər 15 iyun olmasa idi, biz bu gün belə bir sənədi, 

belə bir sazişi təsdiq edə bilərdikmi? Bu sazişdən söhbət 

gedə bilərdimi? Əgər Ulu Öndər vaxtı ilə Azərbaycanın 

“sünikləşdirilmə”sinin qarşısını almasa idi, ümumiyyətlə, 

bu gün türk dünyasının birliyindən danışmaq mümkün 

idimi? Ona görə də mənə elə gəlir ki, bu gün, sadəcə, 

Azərbaycan xalqına deyil, eyni zamanda, Türkiyədəki, 

Mərkəzi Asiyadakı qardaşlarımıza də təbrik düşür.  

Mən bu salonda bir daha təkrarlayıram ki, XX əsrdə 

türk dünyası qarşısında heç kim Ulu Öndər Heydər Əliyev 

qədər böyük xidmət göstərməyibdir. Heç təsadüfi deyil ki, 

1997-ci il avqust ayının 1-də Amerika Birləşmiş Ştatları-

nın o zamankı Prezidenti Bill Klinton Ulu Öndərə deyirdi: 

“Qafqazda və Mərkəzi Asiyada sülh və sabitliyin 

təminində Sizin xidmətinizi biz yüksək qiymətləndiririk”.  

O, Şevardnadze kimi bir nəhəngi xatırladır. O bildirirdi 

ki: “Qafqazda müstəqilliyin və azadlığın təminində 

Heydər Əliyev fenomeninin nə qədər böyük rol oynadığını 

bu xalq sonra biləcək”. Biz bu gün görürük ki, bu sözlər 

necə də dəqiqliklə deyilib. Biz bu gün həm də onu görürük 

ki, Heydər Əliyev siyasəti Heydər Əliyevlə, Heydər 

Əliyevcəsinə necə dəqiqliklə yerinə yetirilir. Əks təqdirdə, 

həmin dost Gürcüstanın indiki Baş naziri və Prezidenti 

özlərinin ilk rəsmi səfərlərini Azərbaycana etməzdilər.  

Bilirsiniz, Kiprdəki qardaşlarımızın qurtarılmasında, 

xilasında müstəsna rol oynamış və qardaş Türkiyənin ən  

cəsarətli Baş nazirlərindən biri Bülənd Ecevit Ulu Öndər 

Heydər Əliyev haqqında, yeri gəlmişkən, onu məhz 

Atatürkə bənzədərək deyirdi ki, “Belə liderlər tarixdə min 

ildən bir yaranır”. Bu, doğrudan da, elədir. Amma 

görünür, istisnalar da olur. Elə liderlər də olur ki, özü 

tarixdə min ildə bir yaranmaqla yanaşı, özünə bənzər bir 

davamçı da yetişdirə bilir. Ona görə də mən fikirləşirəm 

ki, Ulu Öndərimizin ruhu bu gün şaddır. Həm də bizim, 

bax, bu gün imzaladığımız bu cür sənədlərlə və hörmətli 

xanım sədr, Sizin haqqınızda danışdığınız  TürkPA-nın 

Astanadakı toplantısı ilə də. 

Burada Azərbaycanın da müstəsna rolunu mən xüsusi 

vurğulayıram, Azərbaycan həm türk dünyasının inteqrasi-

yasında, həm də parlament çərçivəsində əməkdaşlığının 

dərinləşməsində mühüm rol oynayır və bu məsələdə Sizin 

də fəaliyyətiniz danılmazdır. Ona görə də Sizi təbrik 

edirəm. Diqqətinizə görə təşəkkür edirəm.  

Sədrlik edən. Sağ olun, Sahib müəllim.  

Hörmətli həmkarlar, xahiş edirəm, indi qanun layihəsinə 

münasibət bildirin. Mən sənədi səsə qoyuram. Buyurun.  

 
Səsvermənin nəticələri (saat 11.25 dəq.) 

Lehinə                          115 

Əleyhinə                              0 

Bitərəf                              0 

Səs vermədi                              0 

İştirak edir                          115 

Nəticə: Qəbul edildi 

 

Çox sağ olun, qanun qəbul edildi.  

Hörmətli həmkarlar, növbəti məsələlərə keçirik. Gün-

dəliyin növbəti 4 məsələsi üçüncü oxunuşda olan qanun 

layihələridir.  

2-ci məsələ Cinayət Məcəlləsində və Cinayət-Proses-

sual Məcəllədə dəyişiklik edilməsi haqqında qanun layi-

həsidir. Layihəyə Hüquq siyasəti və dövlət quruculuğu 

komitəsində baxılmışdır. Məsələyə dair məlumat vermək 

üçün komitənin  sədri hörmətli Əli müəllim Hüseynliyə 

söz vermək istəyirəm. Əli müəllim, buyurun.  

Əli Hüseynli, Milli Məclisin Hüquq siyasəti və dövlət 

quruculuğu komitəsinin sədri.   

Çox sağ olun. Hörmətli xanım sədr, hörmətli deputat 

həmkarlar. Bu qanun layihəsinin ikinci oxunuşu zamanı 

hörmətli həmkarım Qüdrət Həsənquliyev məsələ ilə bağlı 

çıxış edib fikirlərini bildirmişdi. Fürsətdən istifadə edib 

Qüdrət müəllimə Azərbaycanın, bütövlükdə, hüquq müha-

fizə orqanlarının, o cümlədən daxili işlər orqanlarının mü-

təşəkkil cinayətkarlığa, şəxsiyyət əleyhinə olan cinayətlərə 

qarşı prinsipial mövqeyini dəstəkləməsi ilə bağlı fikir-

lərinə görə təşəkkürümü bildirirəm. Həqiqətən də, məhz 

bu ciddi mövqeyə görə Azərbaycanda həm də ictimai-

siyasi sabitlik və kriminogen durum daim nəzarətdə olur.  

Bu qanun layihəsi təhqiqatçıların fəaliyyətinin daha da 

operativləşdirilməsi məqsədi daşıyırdı. Cinayət-Prosessual 

Məcəllənin 85-ci və 86-cı maddələrinin də məqsədi ondan 

ibarətdir ki, əgər mövcud variantda təhqiqatçıdan işin bir 

sıra hallarda, yəni qanunvericilikdə göstərilən hallarda, – 

vəfat etməsi, ağır xəstələnməsi və sair nəticəsində, – alınıb 

digər bir icraata verilməsi məsələsi vəsatətlə həll olunur-

dusa, yəni mütləq prokuror qarşısında vəsatət qaldırıl-

malıydısa, indi təklif olunan variant bunu daha operativ 

həll edir. Qüdrət müəllim dediyi kimi, bürokratiya aradan 

qaldırılır. Faktiki olaraq bu məsələdə ibtidai istintaq 

orqanı müstəqil davranır, qanunvericilikdə göstərilən hal-

larda işi alıb  digər təhqiqatçıya vermək mümkündür. 

Sadəcə, bundan sonra yazılı formada prosessual rəhbərliyi 

həyata keçirən prokurora da məlumat verilir və bu 

baxımdan, həqiqətən, bu, operativliyi təmin etmiş olur. 

Hesab edirəm, çox müsbət bir layihədir və qanun layihə-

sinə səs verməyinizi xahiş edirəm.  

Sədrlik edən.  Çox sağ olun, Əli müəllim. Qanun 

layihəsi ilə bağlı bir daha ətraflı məlumat verdiniz. Heç 

kimin sözü yoxdur. Ona görə də qanun layihəsini mən 

səsə qoyuram. Buyurun, münasibət bildirin.  

 
Səsvermənin nəticələri (saat 11.28 dəq.) 

Lehinə                          115 

Əleyhinə                              0 

Bitərəf                              0 

Səs vermədi                              0 

İştirak edir                          115 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi.  

Bizim növbəti məsələmiz Cinayət Məcəlləsində, Cina-

yət-Prosessual Məcəllədə və İnzibati Xətalar Məcəlləsində 

dəyişiklik edilməsi haqqında qanun layihəsidir. Bu layi-

həyə də Hüquq siyasəti və dövlət quruculuğu komitəsində 

baxılmışdır. Məsələ ilə bağlı hörmətli Əminə xanım 

Ağazadə söz deyəcək. Əminə xanım, buyurun.  

Əminə Ağazadə, Milli Məclisin Hüquq siyasəti və 

dövlət quruculuğu komitəsinin üzvü. 

Çox sağ olun. Hörmətli xanım sədr, hörmətli həmkar-

lar. Qanun layihəsi birinci və ikinci oxunuşlar zamanı 

ətraflı təqdim olunmuşdur, müzakirələr aparılmışdır. 

Xatırlatmaq istərdim ki, qanun layihəsi sağlamlığın 

qorunması hüququnun effektiv təmin edilməsi, həyat və 

sağlamlıq əleyhinə olan bəzi cinayətlərə qarşı mübarizənin 

gücləndirilməsi məqsədi ilə hazırlanmışdır.  Komitəmizə 

hər hansı təklif daxil olmadığından, olduğu kimi səsə 

qoyulmasını xahiş edirəm.  

Sədrlik edən. Əminə xanım, çox sağ olun.  

Hörmətli həmkarlar, xahiş edirəm, münasibət bildirin. 

Mən qanun layihəsini səsə qoyuram.  

 
Səsvermənin nəticələri (saat 11.29 dəq.) 

Lehinə                          114 

Əleyhinə                              0 

Bitərəf                              0 

Səs vermədi                              0 

İştirak edir                          114 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi.  

Növbəti məsələ bizim gündəliyimizdə 4-cü məsələdir. 

Bu, Əmək Məcəlləsində, “Əhalinin sağlamlığının qorun-

ması haqqında” Qanunda və digər 2 qanunda dəyişiklik 

edilməsi barədə qanun layihəsidir. Layihəyə Səhiyyə 

komitəsində baxılmışdır. Məsələyə dair məlumat vermək 

üçün komitənin sədri hörmətli Əhliman müəllim Əmiras-

lanova söz verirəm. Əhliman müəllim, buyurun.  

Əhliman Əmiraslanov, Milli Məclisin Səhiyyə komitə-

sinin sədri. 

Hörmətli Sahibə xanım, hörmətli həmkarlar. Qanun 

layihəsi ikinci oxunuşda Milli Məclisin plenar iclasında 

geniş müzakirə edildikdən sonra qəbul edilmişdir. Qanun 

qəbul edildikdən sonra Səhiyyə komitəsinə əlavə təkliflər 

və rəylər daxil olmamışdır. Xahiş edirəm, qanun layihəsini 

üçüncü oxunuşda da dəstəkləyəsiniz. Təşəkkür edirəm.  

Sədrlik edən. Əhliman müəllim, çox sağ olun.  

Əmək və sosial siyasət komitəsində də baxılmışdır. Bu 

gün komitənin rəyini bildirmək üçün mən komitənin üzvü 

hörmətli Soltan Məmmədova söz verirəm. Soltan müəl-

lim, buyurun, rəyi bildirin.  

Soltan Məmmədov, Milli Məclisin Əmək və sosial 

siyasət komitəsinin üzvü. 

Hörmətli xanım sədr, hörmətli həmkarlar. Təklif olunan 

qanun layihəsi ilə bağlı Əmək və sosial siyasət komitəsinə 

heç bir təklif və irad daxil olmamışdır. Komitəmiz tərəfin-

dən qanun layihəsinin plenar iclasda üçüncü oxunuşda 

təsdiq olunması tövsiyə olunmuşdur. Ona görə də həmkar-

larımı qanun layihəsinə səs verməyə çağırıram. Təşəkkür 

edirəm.  

Sədrlik edən. Çox sağ olun, Soltan müəllim.  

Hörmətli həmkarlar, mən məsələni səsə qoyuram. 

Buyurun, münasibət bildirin.  

 
Səsvermənin nəticələri (saat 11.31 dəq.) 

Lehinə                          113 

Əleyhinə                              0 

Bitərəf                              0 

Səs vermədi                              2 

İştirak edir                          115 

Nəticə: Qəbul edildi 

 

Qanun layihəsi üçüncü oxunuşda qəbul edildi, çox sağ 

olun.  

Növbəti məsələmiz “Pasportlar haqqında” və “Dövlət 

qulluğu haqqında” qanunlarda dəyişiklik edilməsi barədə 

qanun layihəsidir. Layihəyə Hüquq siyasəti və dövlət 

quruculuğu komitəsində baxılmışdır. Məsələ ilə bağlı 

məlumat vermək üçün komitənin üzvü hörmətli Kamal 

müəllimə söz verəcəyəm. Kamal Cəfərov. Buyurun.  

Kamal Cəfərov, Milli Məclisin Hüquq siyasəti və 

dövlət quruculuğu komitəsinin üzvü.   

Çox sağ olun, hörmətli xanım sədr. Layihədə hər hansı 

dəyişiklik olmadığı üçün olduğu kimi səsə qoyulmasını 

xahiş edirəm. Çox sağ olun.  

Sədrlik edən. Çox sağ olun. 

Hörmətli həmkarlar, qanun layihəsini səsə qoyuram. 

Buyurun, üçüncü oxunuşda münasibət bildirin.  

 
Səsvermənin nəticələri (saat 11.32 dəq.) 

Lehinə                          114 

Əleyhinə                              0 

Bitərəf                              0 

Səs vermədi                              1 

İştirak edir                          115 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi.  

Hörmətli həmkarlar, üçüncü oxunuşda olan qanun 

layihələri başa çatdı. Gündəliyin növbəti 4 məsələsi ikinci 

oxunuşda olan qanun layihələridir. Gündəliyin 6-cı məsə-

ləsinə keçirik və bu məsələ Azərbaycan Respublikasının 

2024-cü il dövlət büdcəsinin icrası haqqında qanun 

layihəsidir. Qeyd edim ki, məsələ ilə əlaqədar hökumət 

üzvləri, Hesablama Palatasının rəhbərliyi, digər vəzifəli 

şəxslər iclasımızda iştirak edirlər. Mən qonaqlarımızı bir 

daha salamlayıram.  

Hörmətli həmkarlar, qanun layihəsinə İqtisadi siyasət, 

sənaye və sahibkarlıq komitəsində baxılmışdır. Məsələyə 

dair məlumat vermək üçün komitənin sədri hörmətli Azər 

Əmiraslanova söz verirəm. Azər müəllim, buyurun.  

Azər Əmiraslanov, Milli Məclisin İqtisadi siyasət, 

sənaye və sahibkarlıq komitəsinin sədri. 

Çox təşəkkür edirəm. Hörmətli xanım sədr, hörmətli 

millət vəkilləri və hökumət üzvləri. Azərbaycan Respubli-

kasının 2024-cü il dövlət büdcəsinin icrası haqqında 

qanun layihəsi və illik hesabat barədə birinci oxunuşda 

ətraflı məlumat verilmişdir. İqtisadi siyasət, sənaye və 

sahibkarlıq komitəsi ilkin müzakirələrin nəticələrini də 

nəzərə almaqla, layihənin ikinci oxunuşda müzakirəsini 

məqsədəuyğun hesab etmişdir.   

Dövlət büdcəsinin icrası büdcə prosesinin ən vacib mər-

hələlərindən biridir. Belə ki, bu mərhələdə dövlətin mü-

hüm funksiyalarının icrası həyata keçirilir, konkret olaraq 

dövlət büdcəsinin müxtəlif mənbələr hesabına gəlir hissəsi 

formalaşdırılır və xəzinədarlıq vasitəsi ilə dövlət si-

yasətinin müxtəlif istiqamətləri üzrə xərclənir. Bu baxım-

dan büdcənin icrası üzrə hesabatlılıq da büdcə prosesinin 

və büdcə nəzarətinin vacib və ayrılmaz tərkib hissəsidir.     

Plenar iclasda 16 deputat həmkarımız  çıxış edərək büd-

cə məsələləri ilə bağlı vacib, aktual məsələlər qaldırmış, 

təklif və tövsiyələr irəli sürmüşlər.  Bu dəyərli fikirlərə, 

büdcə məsələlərinə diqqət ayırdıqlarına görə hörmətli 

həmkarlarımıza təşəkkür edirəm.  

Büdcə prosesi və onun təkmilləşdirilməsi davamlı 

xarakter daşıyır. Məlumat üçün bildirmək istərdim ki, 

artıq Maliyyə Nazirliyində büdcə sisteminin və fiskal 

siyasətin müxtəlif istiqamətlərini əhatə edən işçi qrupları 

yaradılıb. İşçi qrupları həm də büdcəyə dair parlament 

müzakirələrinin nəticələrini, Hesablama Palatasının təklif 

və tövsiyələrini də nəzərdən keçirir.   

Bir daha qeyd etmək istərdik ki, 2024-cü ilin icra 

edilmiş büdcəsi dövlətin mühüm funksiyalarının ahəngdar 

icrası üçün etibarlı maliyyə təminatı yaratmışdır. Xüsusi 

ilə də müdafiə və təhlükəsizlik, əhalinin sosial müdafiəsi, 

işğaldan azad edilmiş ərazilərin bərpası üzrə xərclərin 

maliyyələşdirilməsi prioritet istiqamətlər olaraq davam 

etdirilmişdir. 

Ötən ilin dövlət büdcəsi əlverişli makroiqtisadi şəraitdə 

icra edilmişdir. Dövlət büdcəsinin özünün parametrləri də 

müsbət trendlərə malik olmuşdur.  

Komitəmizdə aparılmış müzakirələrin nəticələrini, eyni 

zamanda, Hesablama Palatasının rəyini nəzərə almaqla, 

hesab edirik ki, müvafiq hesabatla birlikdə təqdim edilmiş 

qanun layihəsi büdcə qanunvericiliyinin tələblərinə və 

strateji sənədlərin müddəalarına cavab verir.  

Bir daha vurğulamaq istərdik ki, ötən ilin dövlət büd-

cəsi Azərbaycan Respublikası Prezidentinin müəyyən 

etdiyi strateji inkişaf prioritetlərinə və sosial-iqtisadi 

hədəflərə uyğun olaraq, uğurla icra edilmişdir.   

Beləliklə, Azərbaycan Respublikasının 2024-cü il döv-

lət büdcəsinin icrası haqqında qanun layihəsinin plenar 

iclasda ikinci oxunuş üçün müzakirəsini məqsədəuyğun 

sayır, hörmətli deputat həmkarlarımızdan layihənin ikinci 

oxunuşda da dəstəklənməsini xahiş edirik. Diqqətinizə 

görə sağ olun.  

Sədrlik edən. Çox sağ olun, Azər müəllim.  

Hörmətli həmkarlar, ikinci oxunuşdur, bilirsiniz ki, 

qanun layihəsini əsas kimi qəbul etməliyik. İndi xahiş edi-

rəm, bu qanun layihəsinə əsas kimi münasibət bildirəsiniz. 

Buyurun.  

 
Səsvermənin nəticələri (saat 11.36 dəq.) 

Lehinə                          103 

Əleyhinə                              0 

Bitərəf                              0 

Səs vermədi                              2 

İştirak edir                          105 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi.  

Biz müzakirəyə keçirik. Vüqar Bayramov. Buyurun, 

Vüqar müəllim.  

Vüqar Bayramov. Çox təşəkkür edirəm. Hörmətli 

xanım sədr, hörmətli millət vəkilləri, hörmətli qonaqlar. 

Mən də təqdim olunan qanun layihəsini dəstəkləyirəm. 

2024-cü ilin dövlət büdcəsinin icrası göstərir ki, 2024-cü 

ildə fiskal hədəflərə nail olmaq mümkün oldu. Dövlət 

büdcəsi hər bir ölkənin əsas maliyyə sənədi olmaqla 

yanaşı, həm də iqtisadi gücünü göstərir.  

Hörmətli xanım sədr, Sizin qeyd etdiyiniz kimi, biz iki 

gün sonra Azərbaycanın müasir tarixinin ən şərəfli gün-

lərindən birini qeyd edəcəyik. Bizim 37 milyard manatdan 

artıq bu gün müzakirə etdiyimiz dövlət büdcəsinin 

formalaşmasında məhz Milli Liderin yenidən hakimiyyətə 

qayıtmasının xüsusi rolu oldu. Çünki məhz həmin illərdə 

AXC–Müsavat iqtidarının yarıtmaz siyasəti nəticəsində 

nəinki iqtisadiyyat, eyni zamanda, büdcə tamamilə 

dağıdılmışdı. Əgər 1993-cü ildə Azərbaycanın dövlət 

büdcəsi cəmi 100 milyon manat idisə, bu gün, 2025-ci ildə 

biz artıq 40 milyard manatdan artıq olan büdcəni müzakirə 

edirik. Təbii ki, bu, məhz qurtuluş günü və qurtuluş 

nəticəsində Azərbaycanın əldə etdiyi fiskal gücdür.  

İkinci oxunuşun tələblərinə uyğun olaraq, mən 

maddələr üzrə bir sıra təkliflərimi təqdim etmək istərdim. 

Əvvəla, büdcənin gəlirlər maddəsində qeyd olunduğu 

kimi, qeyri-neft mənbələrindən büdcəyə daxilolmalar 3,1 

faiz artıb. Yəni bu o deməkdir ki, 2024-cü ildə dövlət 

büdcəsinə qeyri-neft sektorundan əlavə olaraq 573 milyon 

manat vəsait daxil olub. Bütövlükdə, qeyri-neft sektoru 

büdcə gəlirlərinin 19 milyard 192 milyon manatını 

formalaşdıra bilib. Sənəddə qeyd olunur ki, qeyri-neft 

sektorundan daxilolmaların əsas səbəbi ÜDM-də proqnoz-

laşdırılan artımın reallıqda daha çox olması ilə bağlıdır. 

Belə ki, 2024-cü ildə ÜDM-in 121,3 milyard manat olması 

proqnozlaşdırılırdı. Amma artım faizinin çox olması 

ÜDM-in 126,3 milyard manata qədər yüksəlməsinə gətirib 

çıxardı. Amma təbii ki, biz reqressiv olaraq baxsaq, 

ÜDM-in 5 milyard manat artması həm neft sektorunun 

ÜDM-də payını, həm də sektorlar üzrə güzəştləri nəzərə 

alsaq, 573 milyon manat əlavə gəlir formalaşdırır. Bu 

ondan xəbər verir ki, ÜDM-dəki artımla yanaşı, məhz 

qeyri-neft sektorundan daxilolmaların digər mənbələri və 

səbəbləri var. O cümlədən, təbii ki, burada xüsusən 

proqnozlara daha konservativ yanaşılması və qəbul edil-

məsi amillərinin də nəzərə alınmasına ehtiyac var.  

Neft sektorunda gəlirlər maddəsinin digər istiqaməti 

neft sektoru üzrə daxilolmalardır. 2024-cü ildə neft 

sektorundan daxilolmalar, sənəddə qeyd olunduğu kimi, 

bir faiz azalıb və neft sektoru dövlət büdcəsinə 17 milyard 

969 milyon manat vəsait ödəyə bilib. Təbii ki, bu da 

sənəddə məhz neftin dünya bazarı qiymətinin 2024-cü ildə 

əvvəlki illə müqayisədə aşağı olması ilə əlaqələndirilir. 

Amma nəzərə alsaq ki, 2024-cü ilin dövlət büdcəsində 

neftin bir barelinin qiyməti 75 dollar idi və ötən il “Brent” 

markalı  neftin orta illik qiyməti 81 ABŞ dolları, “Azeri 

Light” markalı neftin orta illik qiyməti 82,8 ABŞ dolları 

oldu. Bu ondan xəbər verir ki, əslində, neftin real bazar 

qiyməti büdcədə nəzərdə tutulandan 10,4 faiz çox olub. O 

baxımdan neft sektorundan daxilolmaların daha detallı 

araşdırılması və səbəblərinin müəyyənləşdirilməsi olduqca 

vacibdir.  

Digər gəlir mənbəsi sadələşdirilmiş vergi üzrə daxilol-

malardır. 2024-cü ildə sadələşdirilmiş  vergi üzrə 

daxilolmalar 373 milyon manat olub. Bu, proqnoza 

nisbətən 2,7 faiz çoxdur. Komitə iclasında hörmətli həm-

karım Azər müəllim Badamov da bu məsələni qeyd etdi. 

Düşünürəm ki, xüsusən də nəzərə alsaq, son 10 ildə sadə-

ləşdirilmiş vergi dövriyyəsi dəyişilmir. Sonuncu dəfə 

sadələşdirilmiş vergi dövriyyəsi 2016-cı il yanvarın 1-də 

120 min manatdan 200 min manatadək artırılıb. Amma 

ötən müddətdə cənab Prezidentin rəhbərliyi ilə Azər-

baycan iqtisadiyyatı məhz 2015-ci illə müqayisədə 54,4 

milyard manatdan 126,3 milyard manatadək böyüyüb. Bu 

o deməkdir ki, ötən müddətdə Azərbaycanda ÜDM 2,3 

dəfə artıb. Təbii ki, ÜDM-in artması həm də biznesin və 

sahibkarlıq imkanlarının genişlənməsi anlamına gəlir. O 

baxımdan mən təklif edərdim, sadələşdirilmiş vergi döv-

riyyəsinin 2 dəfə artırılmasına baxılsın, bu, mikro sahib-

karlar üçün xüsusi bir güzəşt və dəstək olardı. Sənədi 

dəstəkləyirəm, təşəkkür edirəm.  

Sədrlik edən. Sağ olun.  

Siyavuş Novruzov. Siyavuş müəllim, buyurun.  

Siyavuş Novruzov. Təşəkkür edirəm. Hörmətli xanım 

sədr, hörmətli deputatlar. Bugünkü müstəqil, azad, 

demokratik, inkişaf etmiş, suveren Azərbaycan dövlətinin 

təməlində məhz milli qurtuluş dayanır. Milli qurtuluşun 

nəticəsidir ki, bu gün biz belə bir dövlətdə yaşayırıq, 

fəaliyyət göstəririk. Biz 2024-cü ilin dövlət büdcəsinin 

icrasını müzakirə edirik. Amma müqayisə aparanda 

görürük ki, bu dövr ərzində nələrdən, hansı yollardan 

keçilibdir. Bunların hamısı məhz Ümummilli Liderin 

yenidən hakimiyyətə qayıtmasından başlayan qurtuluş 

yolundan irəli gəlir.  

1993-cü ildə büdcə darmadağın olmuşdu, ləl-cəvahirat 

fonduna süpürgə çəkilmişdi. Azərbaycan borclu bir döv-

lətə çevrilmişdi. Bu gün Azərbaycan borc alan dövlətdən 

2024-cü ilin büdcəsinə baxanda borc verən dövlətə çev-

rilibdir. Azərbaycan başqa-başqa dövlətlərdən investisiya-

lar tələb edirdi, bu gün Azərbaycan məhz qurtuluş 

nəticəsində ayrı-ayrı dövlətlərə investisiyalar qoyur, yollar 

çəkir, digər layihələrdə iştirak edir, müəssisələr, otellər 

tikir və sair. Bu gün məhz qurtuluşun, büdcənin icrasının 

nəticəsidir ki, Qarabağ Universiteti yaranıbdır. Bu gün 

Laçında, Füzulidə, Zəngilanda, Xocalıda qurtuluşun hava 

limanları tikilir, fəaliyyət göstərir. Məhz bizim büdcənin 

düzgün icrası və büdcədə iqtisadi islahatların nəticəsi 

olaraq. Biz vaxtı ilə “kamaz sürücüləri”nin rəhbərliyi ilə 

yaranmış ordu əvəzinə nizami ordu yaratmışıq. Nizami 

ordunun müzəffər Ali Baş Komandanı 44 günlük Vətən 

müharibəsində Azərbaycanın ərazi bütövlüyünü təmin etdi 

və Azərbaycanda artıq dünyanın tanıdığı bir ordu fəaliyyət 

göstərir, hansı isə başıpozuq dəstələr, hansı isə siyasi 

partiyaların özlərinin taborları deyil. İstənilən dövlətdə 

Azərbaycan maraqlarını müdafiə edə biləcək bir ordu 

fəaliyyət göstərir.  

Məhz qurtuluş olmasa idi, vaxtı ilə biz bütün qaçqın-

larımıza ayrı-ayrı ölkələrdən yardımlar xahiş edirdik. Bu 

gün məhz qurtuluşun, büdcənin icrasının nəticəsində 

cənab Prezident qaçqınlarımızın öz dədə-baba yurduna 

layiqli qayıdışını təmin edir. Ən yüksək şəkildə Qarabağ 

yenidən tikilir, yenidən qurulur, ən müasir standartlara 

uyğun şəkildə işlər aparılır. Hər bir strukturu, hər bir 

cəhəti, yolları, körpüləri, yeraltı keçidləri ilə. Tamam yeni 

bir mənzərə yaranır ki, dünyanın bütün tədbirlərini məhz 

Qarabağ ərazisində keçirmək istəyirlər. Budur, qurtuluşun 

nəticəsi ki, addım-addım bu addımlar atıldı və Azərbaycan 

dünyada tanınan, müstəqil bir dövlətə çevrildi. 

 Cənab Prezident dünən 2025-ci ilin dövlət büdcəsində 

ən böyük bir layihənin, 3 milyon insanı əhatə edən sosial 

bir layihənin fərmanını imzaladı. Demək olar ki, burada 

bütün təbəqələr nəzərdə tutuldu, bütün təbəqələrin müa-

vinətləri artırıldı. Burada Vətən müharibəsi qəhrəmanları-

nın, Milli qəhrəmanların, Əfqanıstan müharibəsi veteran-

larının, orada həlak olanların, 20 Yanvar şəhidlərinin, de-

mək olar ki, Azərbaycanın ən həssas qruplarının maraqları 

öz təyinatını tapdı və həll olundu. Bu, birinci layihə deyil, 

biz artıq dəfələrlə, 2019-cu ildən bu sosial layihələrin 

şahidiyik ki, cənab Prezident tərəfindən bu sosial addımlar 

atılır və hər şeydən öncə cənab Prezident Azərbaycan 

vətəndaşının maraqlarını qarşıya qoyur. Bu da məhz Ulu 

Öndərin siyasətinin bariz nümunəsidir. Necə ki demişdi, 

“Azərbaycan sosial dövlətdir”. Bu gün Azərbaycan sosial 

dövlət olaraq öz vətəndaşlarına lazım olan qayğını və diq-

qəti göstərir. Mən qanun layihəsinə səs verəcəyəm və 

həmkarlarımı da bu layihəyə səs verməyə çağırıram. Tə-

şəkkür edirəm.  

Sədrlik edən. Sağ olun.  

Qüdrət Həsənquliyev. Buyurun.  

Qüdrət Həsənquliyev. Sağ olun. Hörmətli sədr, hör-

mətli qonaqlar, həmkarlar, Məclis iştirakçıları. İlk öncə, 

hörmətli sədr, Sizin təbriklərinizə qoşuluram və Sizi 

növbəti uğurlu səfər münasibəti ilə təbrik edirəm. Deputat 

həmkarımız Ramil Həsəni də TürkPA-nın Baş katibi 

seçilməsi münasibəti ilə təbrik edirəm, ona uğurlar 

arzulayıram.  

Hörmətli sədr, müzakirə olunan qanun layihəsi ilə bağlı 

onu qeyd etmək istəyirəm ki, bizdə hüquqi aktlar iki qrupa 

bölünür. Normativ hüquqi aktlar, bir də qeyri-normativ 

hüquqi aktlar. Bu normativ hüquqi aktlarla bağlı bizim 

Konstitusiyanın 94-cü maddəsi ilə Milli Məclisin müəy-

yənləşdirdiyi ümumi qaydalar var. Biz ölkənin maliyyə 

fəaliyyətinin əsaslarına dair büdcə haqqında qanun qəbul 

edirik. Amma büdcənin icrası ilə bağlı qanunun qəbul 

olunması bir az başa düşülən deyil. Bu məsələ vaxtı ilə də 

parlamentdə qaldırılmışdı. Söhbət ondan gedir ki, bizim 

“Normativ hüquqi aktlar haqqında” Konstitusiya Qanunu-

nun 17-ci maddəsinə görə də Milli Məclisin səlahiyyət-

lərinə aid edilmiş ictimai münasibətlər qanunla tənzim-

lənir. Qanun isə dəfələrlə tətbiq olunmaq üçün qəbul 

olunur və hansı isə ictimai münasibətləri tənzimləyir. 

Bizdə “Normativ hüquqi aktlar haqqında” Qanuna görə, 

Milli Məclis qanunların icrasına nəzarət edir. Biz nəzarət 

mexanizmini təmin edən, ictimai münasibətləri tənzim-

ləyən qanun qəbul etmişik. Milli Məclis olsa-olsa 



 44 

büdcənin icrasına dair qərar qəbul edə bilər. Yəni mən 

istədim, bunu diqqətinizə çatdıram, hökumət bu barədə 

düşünsün və qanunvericilik təşəbbüsü ilə çıxış etsin.  

Toxunacağım digər mühüm məsələ isə bu qanun 

layihəsində qaldırılan bir çox məsələlərlə bağlıdır. Bu da 

ondan ibarətdir ki, bizdə bu dövlət müəssisələri, misal 

üçün, SOCAR təqribən 1,8 milyard, – mən yuvarlaq 

söyləyirəm, – vergi ödəyib. Onun da əhəmiyyətli hissəsi 

yenidən Bakı Neft Emalı Zavodunun bərpasına xərclənib. 

Yəni dövlət müəssisələri həm də hökumət zəmanəti ilə 

pullar götürürlər, sonra biz büdcədən hər il milyardlarla 

vəsaiti geri qaytarırıq. Ona görə də dövlət müəssisələrinin 

özəlləşdirilməsi məsələsi gündəmə gəlməlidir.  

Biz iyun ayının 3-də hörmətli Prezidentin köməkçisi 

Ədalət Vəliyevin təşəbbüsü ilə Cəbrayıla və Zəngilana 

səfər etdik. Orada çox böyük quruculuq işləri gedir və 

büdcədən də bu il 5 milyard 345 milyon manat vəsait 

xərclənib. Bu, böyük vəsaitdir. Amma oraya həyatı 

qaytarmaq üçün 100 milyardlarla manat vəsait lazımdır.  

Mən bir məsələyə toxunum, bu günlərdə, – bu, şəhərdə 

yayılıb, çox təəssüf ki, hamı bu barədə bir-biri ilə pıçıltı 

ilə danışır, – Dövlət Gömrük Komitəsinin əməkdaşları 

qaçaqmal yolu ilə gəmilərlə ölkəyə gətirilən və 100 

milyonlarca aksiz markası ödəməyən, vergidən yayınan 

bir cinayətkar siqaret qaçaqmalçılığı şəbəkəsini ifşa 

ediblər. Mən onlara təşəkkür edirəm. Çox istərdim, həm 

Daxili İşlər Nazirliyi, həm Dövlət Təhlükəsizliyi Xidməti, 

həm də Dövlət Sərhəd Xidməti araşdırsınlar ki, bunlar 

orada dənizi “qazıb” özlərinə liman düzəldiblər, uzun 

müddət bu işlə məşğul olublar. Azərbaycanda biz də 

bilirik ki, siqaret istehsalı ilə məşğul olan müəssisələr var, 

onlar vergi ödəyirlər, yəni bu ədalətsizliyin qarşısı 

alınmalıdır. Həm də bizə bu qədər, milyardlarla vəsaitin 

tələb olunduğu vaxtda, hesab edirəm ki, bu cür hərəkətlər 

həm Prezidentə, həm də dövlətimizə xəyanətdir. Bu 

şəbəkənin arxasında duran şəxslər də aşkar olunub ciddi 

şəkildə cəzalandırılmalıdır.  

Gömrük xətti ilə toplanan vəsaitlərə də toxunmaq 

istəyirəm. Mən baxdım, misal üçün, Amerika Birləşmiş 

Ştatlarında gömrük orqanları xətti ilə toplanan vəsait 

adambaşına təxminən 300 dollardır, bizdə bu, təqribən 

660 dollardır. Yəni bu da hökuməti ciddi düşündürməlidir 

və narahat etməlidir ki, niyə Azərbaycanda idxalın həcmi 

bu qədər böyükdür və biz niyə bu istehsalla özümüz 

məşğul ola bilmirik? Niyə sahibkarlar ölkəyə investisiya 

yatırmırlar və yaxud xarici investorlar Azərbaycana bizim 

gözlədiyimiz səviyyədə maliyyə vəsaitləri yatırmırlar? 

Bunun səbəblərindən biri də odur ki, – mən əvvəllər də bu 

məsələni qaldırmışam, – hesab edirəm, iqtisadi cinayət-

lərlə bağlı bütün  cinayət işlərinin araşdırılması Dövlət 

Vergi Xidmətinə tapşırılmalıdır. Əgər digər dövlət 

orqanları hər hansı iqtisadi fəaliyyətlə bağlı cinayət faktı 

aşkarlayırlarsa, dərhal həmin materiallar Dövlət Vergi 

Xidmətinə göndərilməlidir. Hesab edirəm ki, sahibkarlara 

azad nəfəs almaq imkanı yaradılmalıdır, qanunun aliliyi 

təmin olunmalıdır və mülkiyyəti qoruyan güclü məh-

kəmələr olmalıdır. Diqqətinizə görə sağ olun.  

Sədrlik edən. Sağ olun. Siz bəzi məsələlər qaldırdınız. 

Mən düşünürəm, buna sonra komitədə baxmaq lazım ola-

caq. Əli müəllim, Əli Hüseynli, mən Sizdən xahiş edəcə-

yəm. Mən düşünmürəm ki, Qüdrət müəllim, Siz dediyiniz 

kimidir.  

Razi Nurullayev. Buyurun.  

Razi Nurullayev. Hörmətli xanım sədr, hörmətli depu-

tatlar, media nümayəndələri. Dövlət büdcəsinin icrası 

haqqında qanun layihəsinə səsvermədə mövqeyimi 

bildirəcəyəm. Yaxşı işlər də var, narahatedici məqamlar 

da. Büdcənin icrasında get-gedə şəffaflığın artırılmasını 

hiss edirəm və bu, xoşdur. Son zamanlar maliyyə 

sahəsində də ciddi dəyişikliklərin anonslarını oxuyuram və 

bu da xoş təsir bağışlayır. Büdcədə hər il artımlar görürük 

və istərdim ki, bu artımlar real iqtisadiyyatın real nəticə-

lərinə söykənsin, daxili məhsulların artması nəticəsində 

əldə edilsin.  Daxili istehsal olsun və bu sahəyə yatırımlar 

artsın. İstərdim ki, adambaşına düşən məhsulun həcminə 

görə qonşu ölkələrdən geri qalmayaq. Növbəti büdcələrdə 

rəqabətli əməkhaqları məsələsi həll edilsin, əməkhaqları 

arasındakı ciddi fərqlər aradan qaldırılsın və bu sahədə 

qonşu ölkələrdən də geridə qalmayaq.  

Digər narahatlığım barədə. Təklifim var, bu təklifi 

2021-ci il oktyabrın 29-da da səsləndirmişəm. Təklif edi-

rəm ki, parlamentdə müəyyən bir hökumət saatı müəy-

yənləşdirək və ayda bir dəfə bir hökumət üzvü suallarımızı 

cavablandırsın. Komitə iclaslarında, plenar iclaslarda 

əhatəli danışmaq və canlı interaktiv sual-cavab etmək 

mümkün olmur. Suallar və narahatlıqlar da yığılıb qalır. 

Ayrı-ayrı hökumət üzvlərinə, nazirlik, agentlik, səhmdar 

cəmiyyətlər və sair dövlət rəhbər şəxslərinə ciddi sualları-

mız yaranır. Bu məsələlərdə parlamentin rolu nəinki 

artırılmalıdır, həm də hökmən olmasına zərurət görürəm.  

Deputatın işi yalnız hazır gələn qanunları müzakirə et-

mək olmamalıdır, qanunvericiliyin yaradılmasında yaxın-

dan iştirak etməliyik və mən etmək istəyirəm. Qanunlar 

gəlir və göndərən subyekt bəzən dəyişikliklərə qarşı olur. 

Buna bu müqaviməti hiss edirəm, bunu da yolverilməz 

hesab edirəm. Komitə iclaslarında, digər toplantılarda 15-

20 deputat danışır, sual verir. Bəzi suallara bir neçə cümlə 

ilə arqumentsiz cavablar verilir, çox suallar cavabsız qalır. 

Aidiyyəti vəzifəli şəxs də qovluğunu götürüb gedir. Elə 

bil, notariusa təsdiqə gəlmişdi. Kim düşünürsə ki, 

parlament notariusdur, ciddi yanlışlığa yol verir. Bu, belə 

deyil. Onun üçün də bu cür yanaşmalarına düzəliş etsələr, 

yaxşı olar. Təşəkkür edirəm, xanım sədr.  

Sədrlik edən. Çox sağ olun, Razi müəllim. Axı, 

hökumət üzvləri mütəmadi olaraq bütün dinləmələrdə 

iştirak edirlər və biz kifayət qədər dinləmələr keçiririk, 

sonra komitə iclaslarında oluruq. Siz deyirsiniz, 15-20 

nəfər komitədə çıxış edir. Elə komitənin üzvləri də 15-20 

nəfər olur. 21 nəfər ancaq Beynəlxalq münasibətlər və 

parlamentlərarası əlaqələr komitəsində var, bütün komitə-

lərdə ondan azdır. Təbii ki, hökumət üzvləri hesabat da 

verməlidirlər və sair. Mən düşünürəm ki, son illərdə bu 

qədər dinləmə heç vaxt keçirilməyib və komitə iclasla-

rında da kifayət qədər hökumət üzvləri olublar. Əgər hansı 

isə məsələ ilə bağlı təklifləriniz varsa, çox yaxşı, xahiş 

edirəm, Siz həmin təklifləri həm öz komitənizdə, həm də, 

ümumiyyətcə, burada verin ki, bu məsələlərlə bağlı biz 

kimi çağıraq, kimə qulaq asaq. Ancaq bir də deyirsiniz ki, 

biz o biri ölkələrdən geri qalmayaq. Mənə elə gəlir, biz 

bütün məsələlərdə regionumuzda birinciyik.  

Çox sağ olun. Ancaq Razi müəllim, mən Sizin ciddili-

yinizi bilə-bilə, ona görə istəyirəm ki, Siz təkliflər verə-

siniz, xahiş edirəm. Hər məsələyə çox ciddi yanaşırsınız 

və düz edirsiniz, amma təkliflər də verin.  

Jalə Əliyeva. Buyurun, Jalə xanım.   

Jalə Əliyeva. Təşəkkür edirəm. Hörmətli xanım sədr, 

hörmətli qonaqlar, millət vəkilləri və media mənsubları. 

Mən də hər birinizi salamlayıram və hörmətli xanım sədr, 

Sizi ilk növbədə növbəti uğurlu səfəriniz münasibəti ilə və 

eyni zamanda, hörmətli həmkarımız Ramil Həsəni 

TürkPA-da məsul bir vəzifəyə seçilməsi münasibəti ilə 

təbrik etmək istəyirəm.  

Dünən Prezident İlham Əliyev təqaüdlərin, mükafat-

ların, sosial müavinətlərin məbləğinin artırılması ilə bağlı 

növbəti fərmanını imzaladı. Bu fərman ölkəmizdə cənab 

Prezidentin birbaşa rəhbərliyi ilə sosial sahədə həyata 

keçirilən inqilabi dəyişikliklərin yeni uğurlu səhifəsidir. 

Bu fərman böyük bir dövlət qayğısı, dövlət himayəsidir. 

15 iyun – müasir Azərbaycan tarixinin qürurverici təqvimi 

günü ərəfəsində imzalanan bu fərman bayram sevincinə 

xoş və qürurverici bir ovqat qatır və bu sevinc üçün 

Prezidentimizə minnətdarıq. 

15 iyun Azərbaycan tarixində iki mühüm hadisənin 

xatirəsini yaşadır: Milli Qurtuluş Günü və Şuşa Bəyan-

naməsi. 

Müzakirə etməkdə olduğumuz 2024-cü il dövlət büdcə-

sinin icrası haqqında qanun layihəsi də öz başlanğıcını, 

təməlini elə  15 İyun – Milli Qurtuluş Günündən və onun 

məntiqi davamı olan böyük Zəfərimizdən, bu Zəfərin 

təntənəsi olan Şuşa Bəyannaməsindən alır.  

Dövlət büdcəsi ən ali maliyyə sənədidir. 2024-cü il 

dövlət büdcəsinin icrası ilə tanışlıq belə bir fikir söylə-

məyə əsas verir ki, Azərbaycan Prezidenti cənab İlham 

Əliyev tərəfindən müəyyən edilmiş iqtisadi siyasət 2024-cü 

ildə də uğurla həyata keçirilib və müvafiq dövlət 

strukturları dövlət büdcəsində nəzərdə tutulmuş məsələ-

lərin icrasında fəal iştirak ediblər. Büdcə sisteminin fəaliy-

yətini, səmərəliliyini xarakterizə edən bütün göstəricilərin 

təhlili belə qənaətə gəlməyə əsas verir ki, Azərbaycan 

2024-cü ildə də düzgün maliyyə siyasəti həyata keçirib. 

2024-cü ildə ölkəmizdə əldə edilən iqtisadi artım son 

illərdə həyata keçirilən dinamik, güclü inkişaf strategi-

yasının məntiqi nəticəsidir. Bu büdcə layihəsinin icrası 

haqqında qanun layihəsi də sosial rifaha, inkişafa, əmin-

amanlığa, sabitliyə xidmət edir.  

2024-cü ildə əhalinin sosial rifahının yaxşılaşdırılması, 

büdcədən maliyyələşən təşkilatlarda çalışan işçilərin 

əməkhaqqının, pensiya və müavinətlərin artırılması üçün 

dövlət başçısı tərəfindən çox sayda sərəncamlar imzalan-

mışdır. İmzalanan bütün sərəncamlar, fərmanlar, hazırla-

nan layihələr Azərbaycanda insan amilinin, insan kapitalı-

nın daha da inkişafına, güclü Azərbaycan modelinin daha 

da təkmilləşməsinə, bölgədə və dünyada yüksələn və la-

yiqli yer tutan Azərbaycanın dəmir iradə siyasətinin get-

dikcə daha da böyük arealda bərqərar olmasına yönəlib. 

Bu layihə nəhayətdə hamımız üçün ən başlıca, ən həssas 

amil olan Qarabağımızın tamamilə cənnətə çevrilməsinə 

yönəlib.  

Mən 2024-cü ilin dövlət büdcəsini layiqincə icra edən 

bütün strukturlara təşəkkür etməklə bərabər, bu qanun 

layihəsinə səs verəcəyimi bildirirəm və bütün hörmətli 

həmkarlarımı da səs verməyə dəvət edirəm. Diqqətinizə 

görə sağ olun.  

Sədrlik edən. Sağ olun. 

Rəşad Mahmudov. Buyurun.  

Rəşad Mahmudov. Çox hörmətli sədr, dəyərli həm-

karlar, çox hörmətli dövlət nümayəndələri. 2024-cü il döv-

lət büdcəsinin icrası ilə bağlı müzakirələr çərçivəsində, 

xüsusi ilə səhiyyə sahəsində ayrılmış vəsaitlərin səmərəli 

istifadəsi və qanunvericilik təşəbbüslərinin tətbiq mərhələ-

sində qarşımıza çıxa biləcək real çətinliklər barədə bir 

məqama toxunmaq istəyirəm. Artıq bildiyiniz kimi, 

səhiyyə işçiləri tərəfindən də yüksək qiymətləndirilən və 

bu gün üçüncü oxunuşda qəbul olunmuş qanun layihəsinə 

əsasən sertifikasiya imtahanından keçə bilməyən həkim-

lərin vəzifə maaşlarının 6 ay müddətində saxlanılması və 

iş yerlərinin qorunması hüquqi baxımdan sosial ədalətin 

təmini və həkimlərin rifahı baxımından təqdirəlayiq bir 

addımdır. Lakin bu müddəanın praktiki tətbiqi zamanı 

səhiyyə müəssisələrinin fasiləsiz fəaliyyəti baxımından 

bəzi çətinliklər yaranması mümkündür ki, bu məsələyə 

indidən diqqət yetirilməli və aidiyyəti dövlət qurumları, ən 

başda da maliyyə qurumları bu məsələdə hazırlıq 

görməlidir deyə, düşünürəm.  

Məsələn, bölgələrdə 24 saat fasiləsiz fəaliyyət göstərən 

dializ, yaxud təcili yardım mərkəzində çalışan yeganə bir 

həkimin, nefroloqun, təcili yardım mütəxəssisinin sertifi-

kasiya imtahanından keçə bilməməsi və nəticədə onun 

hüquqi olaraq işdən müvəqqəti, praktiki uzaqlaşdırılması, 

amma ştatının qorunması, ona əməkhaqqı verilməsi, 

əlbəttə, fəaliyyətə ciddi şəkildə çətinliklər yaradır. Bu isə 

orada həyati əhəmiyyət daşıyan, gündəlik müalicə alan 

pasiyentlərin sağlamlığı və həyatı üçün  ciddi təhlükə 

yarada bilər. Belə hallarda həmin həkimin əvəz olunması 

üçün dövlət xəstəxanalarında yeni ştat cədvəlinin təsdiqi, 

əvəzləyici mütəxəssisin tapılması, işə qəbulu prosesi, bir 

qədər sonra həmin həkim sertifikasiya imtahanından keçib 

geri dönüncə olan ştatın yenidən ləğvi – bütün bunlara 

baxdığımız zaman, düşünürəm ki, bu, tibbi xidmətlərə 

əlçatanlıqda bəzi çətinliklər yarada bilər.  

Hesab edirəm ki, artıq qəbul olunmuş bu qanunun tət-

biqi mərhələsində aşağıdakı məsələlərin icrasına xüsusi ilə 

diqqət yetirməliyik. Ehtiyat kadr bazasının formalaşdırıl-

ması, regional rotasiya əsaslı əvəzləyici mexanizmlərin 

hazırlanması, eləcə də keçid dövrü üçün müvəqqəti 

fəaliyyət icazələrinin hüquqi əsasda nəzərdən keçirilməsi 

və bütün bu proseslərin həyata keçirilməsi üçün çevik 

maliyyə dəstəyinin  təmin olunması. Xüsusi ilə hörmətli 

maliyyə nazirinin burada olmasından istifadə edərək xahiş 

edirəm ki, bu qanunun tətbiqi mərhələsində yarana biləcək  

operativ ehtiyacların qarşılanması üçün əlavə maliyyə 

mexanizmlərinin işlənməsi və resursların çevik ayrılması 

imkanlarının nəzərə alınması istiqamətində dəstək versin.  

Bu fikirlərimlə yanaşı, bildirmək istəyirəm ki, Azər-

baycan Respublikasının 2024-cü il dövlət büdcəsinin 

icrası haqqında qanun layihəsini dəstəkləyirəm. İnanırıq 

ki, Azərbaycanımızın bu gün hər birimizə şərəf duyuracaq 

qüdrətli bir ölkə kimi formalaşmasında  dönüş nöqtəsi 

olan şərəfli tarix – Milli Qurtuluş Günü ərəfəsində bir 

daha qürur duyaraq hər birinizə sonrakı fəaliyyətinizdə də 

uğurlar arzulayıram. Diqqətinizə görə təşəkkür edirəm. 

Sağ olun.   

Sədrlik edən. Sağ olun, Rəşad müəllim.  

Hörmətli Ziyafət müəllim söz istədi. Buyurun. Ziyafət 

Əsgərov.  

Ziyafət Əsgərov. Təşəkkür edirəm. Hörmətli xanım 

sədr, hörmətli millət vəkilləri. Qüdrət müəllim bayaq 

burada bir məsələ qaldırdı.  Keçənilki büdcənin  təsdiq 

edilməsi, müzakirə edilməsi ilə bağlı. Mən hesab edirəm 

ki, Qüdrət müəllim, burada Konstitusiyaya heç bir ziddiy-

yət yoxdur. Əvvəla, bir nümayəndəli orqan kimi, xalqın 

seçdiyi nümayəndələrin orqanı qarşısında hökumətin 

hesabatlığı çox yaxşı haldır. Yəni biz büdcəni də təsdiq 

edirik və eyni zamanda, növbəti ildə keçən ilin büdcəsinin 

icrası haqqında hökumətin parlament qarşısında hesabat 

verməsi çox yaxşı haldır. Bu, həm də parlamentin nüfuzu 

məsələsidir.  Bu, məsələnin bir tərəfi. 

O ki qaldı məsələnin sırf konstitusion hüquqi tərəfinə, 

bizim Konstitusiyamızın 94-cü maddəsinin 11-ci və 15-ci 

bəndlərində  maliyyə əsasları ilə və eyni zamanda, mülki 

hüquq obyektləri ilə  bağlı Milli Məclisin ümumi 

qaydaları müəyyən etməsi nəzərdə tutulur. Düzdür, mülki 

obyektlər çox geniş bir anlayışdır. Buraya həm büdcə, 

maliyyə əsasları, həm də onun təsdiqi daxildir. Ona görə 

də hesab edirəm, 94-cü maddənin bu iki bəndi bizə tam 

imkan verir ki, biz həm büdcəni təsdiq edək, – düzdür, 

büdcə möhtərəm Prezident tərəfindən daxil olur, onun 

səlahiyyətidir, – həm də müzakirə edək. Amma keçənilki 

büdcənin icraatının vəziyyəti haqqında hesabatın 

dinlənilməsi də məhz bizim Konstitusiyamızın 94-cü 

maddəsinin bu iki bəndində təsbit olunmuş müddəalarla 

tamamilə uyğundur. Təşəkkür edirəm, çox sağ olun.  

Sədrlik edən. Sağ olun.  

Azər Əmiraslanov. Buyurun.  

Azər Əmiraslanov. Çox təşəkkür edirəm, hörmətli 

xanım sədr. Hörmətli həmkarlarımıza da səsləndirdikləri 

fikirlərə, mülahizələrə  görə təşəkkür edirik. Mən qaldırı-

lan bir neçə məsələyə profil komitəsi olaraq münasibətimi 

bildirmək istərdim.   

Təbii ki, biz birinci oxunuş zamanı təqdimatda qeyd 

etdik ki, nəyə görə büdcənin icrası haqqında qanun layi-

həsi  təqdim edilir və bu nə üçün vacibdir. Hörmətli Ziya-

fət müəllim bu məsələlərə münasibət bildirdi. O fikirlərin 

davamı olaraq mən qeyd etmək istərdim.  

Təbii ki, bu bizim Konstitusiyamızın, əsas qanunumu-

zun tələbidir. Əsas qanunumuzda Milli Məclisin qanun-

vericilik orqanı kimi əsas mandatı müəyyən edilibdir, həll 

etdiyi məsələlər və bu sırada dövlət büdcəsinin təsdiqi və 

büdcəyə nəzarət nəzərdə tutulur. Büdcəyə nəzarət, təbii ki, 

parlamentin təftiş aparması yolu ilə həyata keçirilmir. 

Həm bizim iqtisadçılar, həm də bizim hörmətli hüquq-

şünaslar da nəzərə almalıdırlar ki, büdcəyə nəzarətin ən 

səmərəli, uyğun, qəbul edilmiş forması məhz hesabatlılıq-

dır – büdcə hesabatlılığıdır. Milli Məclis, qanunvericilik 

orqanı dövlət büdcəsinin icrasına nəzarəti büdcə ilə bağlı 

hesabatlılığı dinləməklə həyata keçirir. Yəni bu baxımdan 

bu, tamamilə məntiqlidir. Bu, parlamentin mandatıdır və 

biz bu gün bu qanun layihəsini 3 oxunuşda müzakirə et-

məklə həm də parlamentin mandatını reallaşdırmış oluruq.  

İkinci bir tərəfdən, bu, büdcə sisteminin özündən, büd-

cə qanunvericiliyindən, aidiyyəti qanunvericilikdən irəli 

gəlir və təbii ki, bu, parlament tərəfindən büdcə req-

lamentinin uğurlu bir formasıdır və gələcəkdə də bunun 

davam etdirilməsinə ehtiyac var.  

Sonra qeyd edildi ki, Milli Məclis bəzi normativ hüquqi 

aktları, o cümlədən büdcə ilə bağlı sənədləri notarius kimi 

təsdiq edir. Mənə elə gəlir, biz birinci növbədə 

parlamentin, Milli Məclisin, qanunvericilik orqanının həm 

özünə, həm də onun mandatına hörmətlə yanaşmalıyıq. 

Eyni zamanda, parlament üzvü kimi, millət vəkili kimi öz 

mandatımıza, öz statusumuza da hörmətlə yanaşmalıyıq.  

Bu gün mən çox təşəkkür edirəm, hörmətli xanım sədr, 

Sizin tərəfinizdən  büdcə ilə bağlı bütün məsələlərə  dair 

geniş, ətraflı, konstruktiv müzakirə aparılması üçün hər 

cür şərait yaradılıbdır, o cümlədən də komitənin iclasında, 

komitənin iclası da açıqdır. Yəni uzun illər deputat 

təcrübəsi olan bizim həmkarlarımız bu imkandan çox 

asanlıqla istifadə edə bilərlər, komitənin iclaslarına qoşula, 

iştirak edə, təklif, təşəbbüslərlə çıxış edə bilərlər. 

Ümumiyyətlə, komitə çərçivəsində bizim hörmətli 

həmkarlarımız, komitə üzvləri çox geniş fikir mübadiləsi 

apardılar, müxtəlif fikirlər səsləndirildi, hörmətli maliyyə 

naziri Sahil Babayev qaldırılan məsələlərə münasibət 

bildirdi, şərhlər verildi və olduqca səmərəli, parlament 

üçün məhsuldar müzakirələr aparıldı.   

Komitənin mövqeyinə gəldikdə, hörmətli xanım sədr, 

mən xüsusi olaraq qeyd etmək istərdim ki, komitə üzvləri 

də daxil olmaqla, biz heç bir halda populist mövqe tutmaq 

mövqeyindən çıxış etmirik və İqtisadi siyasət, sənaye və 

sahibkarlıq komitəsinin üzvlərinin əsas prinsipləri dövlət-

çilikdir, parlamentarizmdir, qərəzli olmamaqdır, dövlət və 

ictimai maraqları nəzərə almaqdır və məsələlərə ədalətli, 

obyektiv yanaşmaqdır. Bu fikirləri də qeyd etməyi mən 

özümə borc bildim. Bir daha təşəkkür edirəm ki, hər 

zaman büdcə müzakirələri həm komitə, həm də plenar 

iclas çərçivəsində konstruktiv dialoq əsasında həyata 

keçirilir. Sağ olun.  

Sədrlik edən. Sağ olun, Azər müəllim. Ancaq onu da 

qeyd edim ki, populist olmaqla, komitə ilə bağlı burada 

belə bir fikir səslənmədi. Bu ifadə səslənmədi. Hörmətli 

həmkarlarımızın ixtiyarları var ki, öz fikirlərini ifadə 

etsinlər. Ancaq bəzi məsələlərə, çox sağ olun, həm Ziyafət 

müəllim, həm də Siz öz münasibətinizi bildirdiniz. Mən 

də düşünürəm, burada, Milli Məclisdə  hesabat  mütləq 

səslənməlidir və dinlənilməlidir. Bununla da bağlı əgər 

hansısa  fikirlər varsa, mən çox hörmətli Qüdrət müəllim-

dən xahiş edəcəyəm ki, işçi qaydada, – Əli müəllimə də 

komitə  sədri kimi tapşırdım, – öz fikir mübadilənizi apara 

bilərsiniz.  

Hörmətli həmkarlar, 7 nəfər yazılmışdı, 7 nəfər də çıxış 

etdi. Biz indi səsverməyə keçməliyik. Ancaq ondan öncə, 

hörmətli həmkarlar, mən qeyd edim ki, qanun layihəsinin 

həm birinci oxunuşunda, həm də  bugünkü müzakirəsində 

müəyyən məsələlər qaldırıldı. Bəzilərinə burada artıq 

münasibət bildirildi. Ancaq mən çox istərdim ki, 

Azərbaycan Respublikasının maliyyə naziri hörmətli Sahil 

müəllim Babayev bu məsələlərlə bağlı öz fikrini bildirsin. 

Sahil müəllim, buyurun, söz Sizindir.   

Sahil Babayev, Azərbaycan Respublikasının maliyyə 

naziri. 

Təşəkkür edirəm. Hörmətli xanım sədr, hörmətli millət 

vəkilləri,  xanımlar və cənablar.   İlk növbədə  2024-cü 

ilin dövlət və icmal büdcələrinin icrası ilə bağlı müvafiq 

qanun layihəsinin və hesabatın müzakirələrində iştirak 

edən, təklif və tövsiyələrini bildirən bütün millət vəkil-

lərinə minnətdarlığımı bildirirəm.   

Qeyd etmək istərdim ki, dövlət büdcəsi, sadəcə, fiskal 

sənəd deyil, ölkəmizin strateji inkişaf istiqamətlərini, so-

sial öhdəliklərini, vətəndaş rifahına yönəlmiş siyasəti əks 

etdirən əsas vasitədir. Büdcənin icrası isə bu öhdəliklərin 

real həyata keçirilməsinin bir göstəricisi, bütövlükdə, hö-

kumətin sosial-iqtisadi  fəaliyyətinin məntiqi yekunudur.  

Möhtərəm Prezidentimiz cənab İlham Əliyevin rəhbər-

liyi altında hesabat ilində büdcənin icrası istiqamətində 

zəruri tədbirlər görülmüş, makroiqtisadi göstəricilər 

müsbət tendensiya üzrə inkişaf etmiş, sosial proqramların 

icrası təmin olunmuş, iqtisadi inkişafın, dövlətimizin 

təhlükəsizliyinin və müdafiə qabiliyyətinin artırılması 

üçün tələb olunan həcmdə maliyyə vəsaiti səfərbər 

edilmişdir. Eyni zamanda, ötən il ərzində Böyük Qayıdış 

proqramına uyğun olaraq, quruculuq işlərinin sürətlən-

dirilməsi və keçmiş məcburi köçkünlərin öz doğma yurd-

larına qayıdışı prosesi geniş vüsət almışdır.  

Hesabat ilində həmçinin  təhsil, səhiyyə, sosial, mə-

dəniyyət, idman, investisiya, kənd təsərrüfatı, dövlət 

borcu, beynəlxalq təşkilatlara üzvlük  və digər zəruri 

tədbirlərin maliyyələşdirilməsi təmin edilmişdir.  

Mən 2024-cü il üzrə büdcə göstəricilərini təkrar səslən-

dirməyəcəyəm və 2024-cü ilin dövlət büdcəsinin icrası ilə 

əlaqədar müzakirələrdə  hörmətli deputatlarımız tərəfin-

dən qaldırılan məsələlərə toxunmaq istəyirəm.  

Qeyd edim ki, millət vəkilləri tərəfindən irəli sürülmüş 

rəy və təkliflər ətraflı  təhlil edilmiş, bir sıra hallarda 

dövlət maliyyəsinin idarə edilməsi işinin təkmilləşdiril-

məsi baxımından tərəfimizdən dəyərləndirilir.  

Eyni zamanda, artıq Azər müəllim də qeyd etdi, nə-

zərinizə çatdırmaq  istərdim ki, dövlət maliyyəsinin daha 

səmərəli idarə olunması və büdcə prosesinin təkmilləş-

dirilməsi istiqamətində Maliyyə Nazirliyində hazırda mü-

vafiq işçi qrupları yaradılıb və geniş islahatlara başlanıl-

mışdır. İslahat proqramı çərçivəsində dövlət büdcəsinin  

gəlirlərinin və xərclərinin təhlili və optimallaşdırılması, 

dövlət maliyyə nəzarəti, dövlət xəzinədarlığı, mühasibat 

uçotu sahələrində təkmilləşdirmə tədbirlərinin görülməsi, 

rəqəmsal idarəetmə və müasir elektron həllərin büdcə 

prosesinə tətbiqi imkanları təmin ediləcəkdir.  

Bildirmək istərdim ki,  bildirilən rəy və təkliflərə aparı-

lan islahatlar çərçivəsində bir daha baxılacaqdır və zəruri 

məsləhətləşmələr də aparılacaqdır. Bununla yanaşı, qısa 

olaraq Milli Məclisin həm komitə, həm də plenar iclasla-

rında qaldırılan bəzi məsələlərə aydınlıq gətirmək istərdim.   

Qanun layihəsinin və hesabatın  müzakirəsi zamanı 

hörmətli deputatlarımız tərəfindən büdcənin icrası ilə  

onun proqnozu arasında, o cümlədən büdcə kəsirində 

fərqlərin olması barədə fikirlər səsləndirilmişdi. Hesab 

edirik ki, qaldırılan məsələyə konseptual və kompleks 

baxılmalıdır. Belə ki, bu istiqamətdə həm gəlirin, həm də 

xərcin proqnozu və icrası ayrılıqda dəyərləndirilməlidir. 

Kəsirin, əslində, bu iki anlayışın derivativi olduğunu 

nəzərə alsaq, bu göstəricilərdəki dəyişikliklər kəsirin 

həcminə də ciddi şəkildə təsir edir.  

Gəlirin proqnoza nisbətən daha çox icrasında əsas 

səbəb neftin qiyməti ilə əlaqəlidir. Çünki biz büdcənin 

proqnozlaşdırılması zamanı neftin qiymətini konservativ 

yanaşma ilə müəyyən edirik. Ötən il üçün bu rəqəm 75 

dollar idi. İl ərzində icra zamanı isə neftin qiyməti daha 

yüksək oldu – 82 dollar üzərində. Əlbəttə ki, bu, həm 

icmal, həm də dövlət büdcəsinin gəlirlərinə ciddi şəkildə 

təsir etdi.  

İkinci seqment isə bizim qeyri-neft vergi gəlirlərimizin 

proqnozlaşdırılması ilə bağlıdır. Bu da ümumi daxili 

məhsulun məbləğindən asılıdır. Qeyri-neft vergi 

gəlirlərinin proqnozu ÜDM-in nominal və real artım tempi 

üzərindən hesablanan bir rəqəmdir. ÜDM-də isə kifayət 

qədər təsir amilləri mövcuddur. Eyni zamanda, bu 

məsələdə beynəlxalq konyunkturanın təsirləri, xüsusi ilə 

Qarabağda bərpa və yenidənqurma işlərinin görülməsi ilə 

əlaqədar idxalın və buna uyğun, idxalla bağlı büdcə 

gəlirlərinin artımı nəzərə alınmalıdır. Bildirmək istərdim 

ki, verilən təkliflərin bir çoxu nəzərə alınaraq, bu istiqa-

mətdə proqnozlaşdırma daha da təkmilləşdirilmişdir. 

2025-ci ilin ilk 4 ayının nəticələri  üzrə qiymətlən-

dirməmiz göstərir ki,  cari ildə  gəlir proqnozumuz faktiki 

icra göstəriciləri ilə üst-üstə düşür.  

Xərclərin proqnozlaşdırılması ilə bağlı isə qeyd etməli-

yəm ki, burada əsas faktor keçən il artan neft və qaz 

gəlirləri ilə bağlı büdcəyə aparılan dürüstləşmə fonunda 

xərclərin ciddi şəkildə artmasıdır. Bu, eyni zamanda, 

həmin vəsaitlərin xərclənməsini, əsasən, ilin son rübü ilə 

şərtləndirmişdir. Bu  xərclərin böyük əksəriyyəti kapital 

xərcləri idi və büdcə dürüstləşməsi ilin ortasında aparıldı-

ğına görə müvafiq satınalmaların həyata keçirilməsi, bir 

sıra idxal mallarının idxalının müəyyən qədər ləngiməsi, 

əlbəttə ki, xərclərin icrasına təsir etmişdir.  Amma düşü-

nürük ki, həm gəlirlərin, həm də xərclərin proqnozunun 

optimallaşdırılması istiqamətində işlər davam edəcəkdir. 

Müəyyən obyektiv amillər kənara qoyulmaqla subyektiv 

amillərin aradan qaldırılmasına çalışacağıq.  

Digər qaldırılan məsələlərdən biri elm və təhsil xərc-

lərinin ÜDM-də xüsusi çəkisi ilə bağlı idi. Bu istiqamətdə 

qeyd edim ki, bizim  2024-cü ildə büdcəmizdə elm və 

təhsil xərcləri cəmi 4,8 milyard manat olmaqla, ümumi 

daxili məhsulun təqribən 3,8 faizində məbləğ proqnozlaş-

dırılmışdır. Bu, beynəlxalq normativlərə, ümumilikdə 

götürdükdə, kifayət qədər  yaxındır.  Əksər ölkələrdə təh-

sil və elm xərcləri ümumi daxili məhsulun 3 faizi ilə 5 

faizi həcmində proqnozlaşdırılır.  

Eyni zamanda, nəzərə alınmalıdır ki, elm və təhsil üzrə 

bir sıra xərclər hazırda dövlət büdcəsinin fərqli böl-

mələrində təsnifləşdirilir. Bu isə ümumi mənzərənin 

formalaşdırılmasında müəyyən qədər çətinlik yaradır. Ona 

görə də biz  elm və təhsil xərclərinin büdcə təsnifatının 

təkmilləşdirilməsi istiqamətində işlərə başlamışıq. Düşü-

nürük ki, bu təsnifatın daha da  təkmilləşdirilməsi mən-

zərəni daha yaxşı görməyə bizə imkan yaradacaqdır.  

Hörmətli deputatlar müzakirələr zamanı dövlət büdcə-

sinin gəlir və xərclərinin ümumi daxili məhsuldakı payı 

məsələsinə də toxunmuşdur. Bu məsələ konseptual bir 

məsələdir.  Hər bir dövlətin və ekspertin bu məsələdə fərq-

li yanaşması ola bilər. Yəni dövlət büdcəsinin gəlir və 

xərclərinin ÜDM-də  optimal və ya yaxşı payı neçə faiz 

olmalıdır, bu, hər bir dövlət üçün bir müzakirə predmeti-

dir. Bir çox ölkələrdə bu rəqəm 25–26 faiz ətrafında olur, 

bir sıra ölkələrdə bu rəqəm 35–36 faiz ətrafında olur, 

selektiv, bəzi ölkələrdə isə bu rəqəm  40 faizdir və ya 40 

faizin üzərindədir. Bunun yaxşı və ya pis olması özü də 

bir sualdır. Dövlət büdcəsinin gəlir və xərclərinin ÜDM-in 

40 faizinə bərabər olması, bir tərəfdən, bir göstəricidir ki, 

həmin dövlətin iqtisadiyyata çox kəskin  müdaxiləsi var və  

iqtisadiyyatın dövlət büdcəsindən asılılığı çox böyükdür. 

Digər tərəfdən isə, bu rəqəm çox aşağı olanda dövlətin 

iqtisadi proseslərə müdaxiləsinin minimum olması və ya 

dövlət dəstəyinin az olması anlamı da ortaya çıxır. Ona 

görə də bu məsələdə qızıl ortanı hər bir dövlət öz siyasəti 

ilə müəyyən edir – özünün sosial, iqtisadi və fiskal siyasəti 

ilə. Lakin bir faktı nəzərə almalıyıq ki, bu müqayisələr 

zamanı  təkcə dövlət büdcəsinin gəlir və xərcləri deyil,  

icmal büdcənin  gəlir  və xərc rəqəmləri əsas götürülməli-

dir. Çünki icmal büdcənin xüsusi ilə sosial müdafiə, tibbi 

xərcləri və digər əlaqədar xərcləri birbaşa iqtisadiyyata 

ciddi şəkildə təsir edən rəqəmlərdir. Biz  hesabat dövrü 

üzrə icmal büdcənin göstəricilərinə baxdıqda  bu gün 

bizim icmal büdcənin xərclərinin ümumi daxili məhsulda 

xüsusi çəkisi 34 faizdir, gəlirləri isə 38 faizdir. Bu da 

kifayət qədər ciddi və əhəmiyyətli rəqəmlərdir. 

Plenar iclas zamanı səsləndirilən fikirlərdən biri də 

ipoteka şərtlərinə uyğun kontingentin 90 faizinin Bakı və 

Abşeronda yaşaması ilə əlaqədar ipoteka siyasətinin 

dəyişdirilməsi və bölgələrə yönəldilməsi məsələsi idi.  

Ümumilikdə, qeyd edim ki, İpoteka və Kredit Zəmanət 

Fondunun tələblərinə uyğun olaraq, müvəkkil banklar 

tərəfindən təxminən 55 min borcalan üzrə 3,5 milyard 

manatdan çox  ipoteka krediti verilmişdir. Kreditlərin 78 

faizi Bakı şəhərinin, 22 faizi isə respublikanın digər şəhər 

və rayonlarının payına düşmüşdür. Qeyd edək ki, 

regionlarda fəaliyyət göstərən əhalinin ipoteka krediti 

vasitəsi ilə yaşayış şəraitinin yaxşılaşdırılması məqsədi ilə 

fərdi qaydada məşğul olan  sadələşdirilmiş vergi ödəyici-

lərinin də ipoteka kreditinə çıxış imkanları artıq yaradıl-

mışdır. Eyni zamanda, əhalinin elektron ipoteka sistemi 

vasitəsi ilə müvafiq müraciətləri əsasında müvəkkil bank-

lar tərəfindən ipoteka kreditləri verilir. Bu zaman ipoteka 

krediti vasitəsi ilə alınacaq yaşayış sahəsinin yerləşməsi ilə 

bağlı hər hansı məhdudiyyətimiz  nəzərdə tutulmamışdır. 

Aktual məsələlərdən biri kimi bölgələrdə səhiyyə 

infrastrukturunun və insan resurslarının çatışmazlığı, 

xəstəxana şəbəkəsinin optimallaşdırılması və müasir tibbi 

texnologiyaların tətbiqi istiqamətində ayrılan vəsaitlərin 

səmərəli istifadəsinə nəzarətin gücləndirilməsi də millət 

vəkillərimiz tərəfindən  qaldırılan məsələlərdən olmuşdur. 

Məlumdur ki, ölkə ərazisində göstərilən dövlət səhiyyə 

xidmətlərinin əsas hissəsi icbari tibbi sığorta çərçivəsində 

TƏBİB-in qurumları tərəfindən həyata keçirilir. Bu məq-

sədlə hər ilin dövlət büdcəsindən əhalinin büdcə vəsaiti 

hesabına icbari tibbi sığortalanması və səhiyyə sahəsində 

dövlət proqramlarının, tədbirlərin icrası üçün vəsaitlər 

müəyyən edilir və tam maliyyələşdirilir. Mən müqayisə 

üçün bildirim ki, 2024-cü ilin dövlət büdcəsində bu məq-

səd üçün ayrılan vəsait  cəmi 3 il öncəsi ilə müqayisədə 

323  milyon manat və ya 31 faiz çox olmaqla 1 milyard 

368 milyon manat olmuşdur. 

Eyni zamanda,  2024-cü ildə İcbari tibbi sığorta fondu-

nun icbari tibbi sığorta ödənişləri və aksizlər üzrə daxilol-

maları olmuşdur və nəticədə fondun 2024-cü il üzrə gəliri 

2,5 milyard manata çatmış və maliyyə imkanları ötən 

illərə nəzərən daha da artmışdır. 

Əlbəttə, bildirə bilərik ki, əhalimizin  keyfiyyətli səhiy-

yə xidmətlərinə əlçatanlığı üçün maliyyə ehtiyacları, 

maliyyə ehtiyatı formalaşdırılmışdır. Bu vəsaitlərin təyi-

natı üzrə səmərəli xərc edilməsi istiqamətində də mütə-

madi şəkildə təkmilləşdirmələr aparılır. Mən düşünürəm 

ki, müvafiq blok təkliflər aidiyyəti qurumlarımızla da 

əlavə müzakirə edilə bilər.  

Plenar iclas zamanı hesabat ilində büdcənin icrası 

istiqamətində ortaya çıxan risklər, çağırışlar barədə məsələ 

qaldırılmışdı və onların hesabatda əks olunması məsələsi-

nə toxunulmuşdu. Bildiririk ki, “Büdcə sistemi haqqında” 

Qanuna  uyğun olaraq, icmal  və dövlət büdcələrinin icra-

sına dair illik hesabatlarda risklər və çağırışlar barədə 

məlumatlara dair konkret bir tələb nəzərdə tutulmayıb. 

Lakin buna baxmayaraq,  biz 2024-cü il dövlət və icmal 

büdcələrinin layihəsi ilə bağlı Milli Məclisə təqdim 

etdiyimiz izahatın 7-ci bölməsində gözlənilən fiskal risklər 

barədə geniş məlumatları təqdim etmişik.  

Eyni zamanda,  plenar iclas zamanı  qaldırılan digər bir 

məsələ – sahibkarlığın tətbiqində verilən güzəştli kredit-

lərin artırılması, onun bölgələr üzrə bərabər paylanması 

məsələsi də qeyd edilmişdi. Vurğulayım ki, Azərbaycan 

Biznesinin İnkişafı Fondunun kredit portfeli 2024-cü ilin 

sonuna 887 milyon manat məbləğində olmuşdur. Eyni 

zamanda, ötən il sahibkarlara dövlət zəmanəti ilə verilmiş 

kreditlər üzrə faizlərin subsidiyalaşdırılması və sahibkar-

ların müvəkkil banklardan aldıqları kreditlərə zəmanətin 

verilməsi və faizlərin bir hissəsinin subsidiyalaşdırılması 

üçün 14 milyon manat vəsait istifadə olunmuşdur. 

Cari ildə bu rəqəm ciddi şəkildə artırılaraq dövlət 

zəmanəti ilə verilmiş kreditlər üzrə faizlərin subsidiyalaş-

dırılması üçün 61 milyon manat, müvəkkil banklardan 

manatla alınan kreditlərə zəmanətin verilməsi və   onların 

da faizlərinin subsidiyalaşdırılması üçün 15 milyon manat  

olmaqla, cəmi 76 milyon manata qaldırılmışdır. Yəni 

demək olar ki, 6 dəfəlik bir artım olmuşdur.  

Eyni zamanda, qeyd olunan bir sıra texniki məqamlar 

da vardı. Onlarla bağlı məlumatları da təqdim edəcəyik. 

Məsələn, məhkəmə hakimiyyəti, prokurorluq orqanları 

xərclərinin  ayrı sətirlərlə göstərilməsi qeyd olunmuşdu. 

Məlumat üçün bildirək ki, qanunun 2.2.1-ci, 2.2.5-ci, 

2.2.3.1-ci, 2.2.3.6-cı maddələrində və 3.2.5-ci bənddə 

məhz müdafiə, milli təhlükəsizlik, məhkəmə hakimiyyəti, 

hüquq mühafizə və prokurorluq xərcləri ayrıca, hər biri 

ayrı sətirlə göstərilərək təqdim edilmişdir.  

Hörmətli millət vəkilləri, çıxışımın sonunda deputatla-

rımıza rəy və təkliflərində qaldırılan məsələlərin daim diq-

qətdə saxlanıldığını, qaldırılan müvafiq məsələlərin təhlil 

olunaraq büdcədə əks etdirilməsi istiqamətində zəruri 

tədbirlərin görüldüyünü diqqətinizə çatdırmaq istərdim. 

Yuxarıdakıları nəzərə alaraq, 2024-cü il dövlət büdcə-

sinin icrası haqqında Azərbaycan Respublikasının qanun 

layihəsini bir daha dəstəkləyərək Milli Məclisin plenar 

iclasının üçüncü oxunuşuna təqdim edilməsinə səs vermə-

yinizi sizdən xahiş edirəm.  Çox sağ olun.  

Sədrlik edən. Çox sağ olun, Sahil müəllim, ətraflı 

məlumat verdiniz.  

Eyni zamanda, Fərid müəllim, məsələləri qaldıran de-

putatların hamısına,  hər bir deputatın özünə Sahil müəl-

limin çıxışından irəli gələrək bu cavab yazılı surətdə 

getsin. Xahiş edirəm, bunu təşkil edin. 

Çox sağ olun, Sahil müəllim.  

Hörmətli həmkarlar, artıq heç kimin sualı yoxdursa, biz 

səsverməyə keçirik. Bilirsiniz ki, maddələr üzrə səs 

verməliyik. Qanun layihəsi 3 maddədən ibarətdir. İndi isə 

1-ci maddəyə münasibət bildirin. Buyurun.   
 

Səsvermənin nəticələri (saat 12.25 dəq.) 

Lehinə                          113 

Əleyhinə                              0 

Bitərəf                              0 

Səs vermədi                              1 

İştirak edir                          114 

Nəticə: Qəbul edildi 
 

Çox sağ olun, 1-ci maddə qəbul edildi. 

İndi isə 2-ci maddəni səsə qoyuram. Buyurun.   
 

Səsvermənin nəticələri (saat 12.25 dəq.) 

Lehinə                          114 

Əleyhinə                              0 

Bitərəf                              0 

Səs vermədi                              0 

İştirak edir                          114 

Nəticə: Qəbul edildi 
 

Bu maddə də qəbul edildi. Çox sağ olun.  

Nəhayət, 3-cü maddəni səsə qoyuram. Buyurun. 
 

Səsvermənin nəticələri (saat 12.25 dəq.) 

Lehinə                          114 

Əleyhinə                              0 

Bitərəf                              0 

Səs vermədi                              0 

İştirak edir                          114 

Nəticə: Qəbul edildi 

Bu maddə də qəbul edildi. 

İndi isə qanun layihəsini mən ikinci oxunuşda bütöv-

lükdə səsə qoyuram. Buyurun.  

 
Səsvermənin nəticələri (saat 12.26 dəq.) 

Lehinə                          114 

Əleyhinə                              0 

Bitərəf                              0 

Səs vermədi                              0 

İştirak edir                          114 

Nəticə: Qəbul edildi 

 
Qanun layihəsi ikinci oxunuşda qəbul edildi, çox sağ 

olun. 

İclasımızda iştirak edən qonaqlarımıza təşəkkürümüzü 

bildiririk və sizi hörmətlə yola salırıq. Sağ olun.  

Hörmətli həmkarlar, biz işimizə davam edirik. 7-ci 

məsələyə keçirik. Bizim indiki məsələmiz “İcra məmurları 

haqqında”, “İcra haqqında” və “Ədliyyə orqanlarında 

qulluq keçmə haqqında” qanunlarda dəyişiklik edilməsi 

barədə qanun layihəsidir. Məsələ ilə əlaqədar Azərbaycan 

Respublikası Ədliyyə Nazirliyindən qonaqlarımız var. 

Fərid müəllim, dəvət edin qonaqlarımızı, sonra mən 

onların adlarını da çəkərəm.  

Hörmətli həmkarlar, qanun layihəsinə Hüquq siyasəti 

və dövlət quruculuğu komitəsində baxılmışdır. Məsələyə 

dair məlumat vermək üçün, Əli müəllim, mən sözü Sizə 

verirəm. Buyurun.   

Əli Hüseynli. Çox sağ olun, hörmətli xanım sədr. Hör-

mətli deputat həmkarlar,  bu layihənin zərurəti və əhəmiy-

yəti ilə bağlı birinci oxunuşda geniş məlumat vermişdim. 

Bizim komitə iclası da çox ətraflı müzakirələrlə müşayiət 

olundu. Orada həm ədliyyə nazirinin müavini hörmətli 

Toğrul müəllim özü iştirak edirdi, həm də bu mövzuda, 

yəni məhkəmə qərarlarının icrası məsələsi ilə bağlı 

parlamentdə çıxış etmiş bir sıra hörmətli həmkarlarımı da 

komitə iclasına dəvət etmişdik. 

Plenar iclasda da bu sahədə bir sıra fikir mübadiləsi 

oldu. Yəni qanun layihəsinin müddəaları, ümumiyyətlə, 

dəstəklənir. Amma həmkarlarım 1 milyondan yuxarı olan 

məhkəmə qərarlarının icrası problemini, yəni bu statisti-

kanı qabardırlar. Bu məsələ ilə bağlı  onu söyləmək 

istəyirəm ki,  komitə iclasında da bu, geniş müzakirə 

olundu. Açığını deyim, Sahibə xanım, əvvəllər də bizim 

komitədə bu məsələ geniş müzakirə olunub. Statistika onu 

göstərir ki, bu sahədə ən çox işlər təminatsız kreditlərlə 

bağlı məhkəmə qərarlarıdır. Yəni nə qədər ki təminatsız 

kreditlər var, mübahisələr yaranacaq, məhkəmə qərarı 

olacaq və o, icraya yönələcək.  Deməli, problem icrada 

deyil, kreditin təminatsız verilməsindədir. Yaxud nə qədər 

ki boşanmalar var, onların sayı artırsa, alimentlər tutulur 

və icrası məsələsi ortaya çıxır. Statistika göstərir ki, misal 

üçün, təminatsız kreditlərlə bağlı bu, təxminən işlərin az 

qala üçdə biridir. Ondan dolayı demək istəyirəm ki, say 

çox görünür, yəni 1 milyon civarında icra olunmayan 

məhkəmə qərarı, amma bir daha vurğulamaq istəyirəm, 

indi görülən tədbirlər bu problemin minimuma endiril-

məsinə yönəlir. Əgər biz düşünsək ki, bu məsələni indiki 

mərhələdə tamamilə həll etmək mümkündür, bu, yanlış 

olar. Çünki mübahisələr var, məhkəmə qərarı var, o qərar 

da icra olunmalıdır. Hətta onu demək istəyirəm ki, bir sıra 

hallarda elə məhkəmə qərarı olur,  onu icra etmək 

mümkün olmur, digər problemlər də olur. Hüquqi nihilizm 

– misal üçün, şirkət kimi isə işdən çıxarıb, məhkəmə 

qərarı varsa, onu bərpa etmək lazımdır. Mübahisələn-

dirilir, işlər uzadılır.  

Bu baxımdan, hesab edirəm ki, təqdim olunmuş qanun 

layihəsi həm optimallaşmaya xidmət edir, həm də məh-

kəmə icraçıları ilə, işə qəbulla bağlı xüsusi bir yanaşma 

var. Bizim əminliyimiz ondan ibarətdir ki, bu qanun la-

yihəsinin qəbulu bu sahədə mövcud olan işlərin çoxluğu-

nun kifayət qədər azaldılmasına xidmət edəcək və bununla 

bağlı həm ədliyyə orqanlarına, həm də məhkəmə qərar-

larının icrası idarəsinə uğurlar arzulayırıq. Ümidvarıq ki, 

parlament də bu layihəni dəstəkləyəcək və biz öz töh-

fəmizi vermiş olacağıq.  Çox sağ olun. 

Sədrlik edən. Çox sağ olun, Əli müəllim.  

Hörmətli həmkarlar, bizim qonaqlarımız artıq gəldilər. 

İclasımızda iştirak edənlər – Azərbaycan Respublikası əd-

liyyə nazirinin müavini hörmətli Toğrul müəllim Hüsey-

nov, Ədliyyə Nazirliyinin Qanunvericilik Baş İdarəsinin 

rəisi hörmətli Elçin müəllim Nəsibovdur. Adları düz 

oxuyuram, yoxsa ayrı adamlardır? 

Yerdən. (Eşidilmir.)  

Sədrlik edən. İcra Xidmətinin rəis müavini hörmətli 

Yaqub müəllim Qurbanovdur. Hamının adını çəkdim, Fərid 

müəllim? Mən qonaqlarımıza “xoş gəlmisiniz” deyirəm.  

Əli müəllim, çox sağ olun, yenə də ətraflı məlumat verdiniz.  

Hörmətli həmkarlar, bu, ikinci oxunuşdur. Ona görə 

qanun layihəsini əsas kimi qəbul etməliyik. Buyurun, əsas 

kimi münasibət bildirin.  
 

Səsvermənin nəticələri (saat 12.31 dəq.) 

Lehinə                          104 

Əleyhinə                              0 

Bitərəf                              0 

Səs vermədi                              2 

İştirak edir                          106 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi. 

Qanun layihəsi ilə bağlı kim çıxış etmək istəyir? 

Müzakirəyə keçməliyik. Heç kim yoxdur. Ona  görə də 

mən qanun layihəsini səsə qoyacağam. Maddələr üzrə səs 

verməliyik. Qanun  layihəsi 3 maddədən ibarətdir. Xahiş 

edirəm, 1-ci maddəyə münasibət bildirin. Buyurun. 

 
Səsvermənin nəticələri (saat 12.31 dəq.) 

Lehinə                          106 

Əleyhinə                              0 

Bitərəf                              0 

Səs vermədi                              1 

İştirak edir                          107 

Nəticə: Qəbul edildi 

 

Maddə qəbul edildi.  

2-ci maddəni indi səsə qoyuram. Buyurun.   

 
Səsvermənin nəticələri (saat 12.32 dəq.) 

Lehinə                          106 

Əleyhinə                              0 

Bitərəf                              0 

Səs vermədi                              1 

İştirak edir                          107 

Nəticə: Qəbul edildi 

 

Çox sağ olun, bu maddə də qəbul edildi.   

3-cü maddəni mən səsə qoyuram. Buyurun.  

Səsvermənin nəticələri (saat 12.32 dəq.) 

Lehinə                          108 

Əleyhinə                              0 

Bitərəf                              0 

Səs vermədi                              0 

İştirak edir                          108 

Nəticə: Qəbul edildi 
 

Çox sağ olun, bu maddə də qəbul edildi. 

Nəhayət, mən qanun layihəsini bütövlükdə səsə qoyu-

ram. Buyurun. 
 

Səsvermənin nəticələri (saat 12.32 dəq.) 

Lehinə                          106 

Əleyhinə                              0 

Bitərəf                              0 

Səs vermədi                              0 

İştirak edir                          106 

Nəticə: Qəbul edildi 
 

Çox sağ olun, qanun layihəsi ikinci oxunuşda qəbul 

edildi.  

Qonaqlarımızı da yola salırıq. Sağ olun.  

Növbəti məsələyə keçirik. Hörmətli həmkarlar, bu 

məsələ Vergi Məcəlləsində, “Bələdiyyələrin statusu haq-

qında” Qanunda və digər 4 qanunda dəyişiklik edilməsi 

haqqında qanun layihəsidir. Layihəyə Regional məsələlər 

komitəsində baxılmışdır. Məsələyə dair məlumat vermək  

üçün mən komitənin sədri hörmətli Siyavuş Novruzova 

söz verirəm. Siyavuş müəllim, buyurun.  

Siyavuş Novruzov, Milli Məclisin Regional məsələlər 

komitəsinin sədri. 

Təşəkkür edirəm. Hörmətli xanım sədr, hörmətli de-

putatlar. Azərbaycan Respublikasının Vergi Məcəlləsində, 

“Bələdiyyələrin statusu haqqında”, “Bələdiyyələrin maliy-

yəsinin əsasları haqqında”, “Bələdiyyə torpaqlarının idarə 

edilməsi haqqında”, “Yerli (bələdiyyə) vergilər və ödəniş-

lər haqqında” və “Bələdiyyələrin vergi xidməti orqanı 

haqqında Əsasnamənin təsdiq edilməsi barədə” qanunlar-

da dəyişiklik edilməsi haqqında qanun layihəsi ikinci 

oxunuşda sizin müzakirənizə təqdim olunmuşdur.  

Birinci oxunuş zamanı deputat həmkarlarım tərəfindən 

bu qanun layihəsi dəstəklənmişdi. Hörmətli deputat Elçin 

Mirzəbəyli tərəfindən bir neçə təklif irəli sürülmüşdü. 

Bununla əlaqədar da biz həm komitədə müzakirə apardıq, 

həm də ümumilikdə, qaldırılan məsələlər,  demək olar ki, 

təqdim olunan qanunvericilikdə öz əksini tapıbdır və 

qanunvericiliyin tələblərinə tam uyğundur.  

Orada Elçin müəllim qeyd etmişdi ki,  “Bələdiyyələrin 

statusu haqqında” Azərbaycan Respublikası Qanununun 

12-1-ci maddəsi  “Bələdiyyələrin birgə fəaliyyəti, birləş-

məsi, ayrılması və ləğv edilməsi  haqqında” Azərbaycan 

Respublikası Qanununun 7-ci maddəsinə uyğun deyil. 

Tamamilə uyğundur və bu cür də olmalıdır. 

O cümlədən bələdiyyələrin vahid informasiya sisteminə 

daxil  olması əvəzinə, bələdiyyələrin ortaq mülkiyyətində 

olan informasiya sistemi təsbit olunmalıdır fikri irəli 

sürülmüşdü. Bilirsiniz, bizdə 600-dən yuxarı olan  bələ-

diyyələr  3 sistem əsasında birləşir: kənd bələdiyyələri as-

sosiasiyası, qəsəbə bələdiyyələri assosiasiyası və şəhər 

bələdiyyələri assosiasiyası. Bunların özlərinin vahid 

informasiya sistemləri mövcuddur.  

Bu, ümumi dövlət vahid informasiya sisteminə daxil 

edilməklə orada şəffaflığın təmin olunması və olan məs-

rəflərin düzgün istifadə olunması üçün nəzərdə tutulub.  

Üçüncü məsələ qaldırılmışdı ki, burada göstərilir, bu 

informasiya sisteminin yaradılması bələdiyyələrin öz 

büdcəsi hesabına həyata keçirilməlidir. Elçin müəllim 

qeyd edir ki, orada bunun həyata keçirilməsi ilə bağlı 

bələdiyyələrin özləri qərar verə bilər. Bizim Konsti-

tusiyanın 144-cü maddəsinin 2-ci hissəsində də göstərilib 

ki, qanunverici və icraedici hakimiyyət tərəfindən bələ-

diyyələrin fəaliyyəti ilə əlaqədar müvafiq qərarlar verilə 

bilər, o cümlədən onlara ayrılan maliyyə vəsaitinin nə-

zarətdə saxlanılması öz əksini tapır. O baxımdan da bu, 

Konstitusiyaya da, qanunlarımıza da tam uyğundur.  

Mən qeyd edim ki, bələdiyyənin yığdığı vergidən baş-

qa, 2025-ci ildə dövlət tərəfindən bələdiyyələrə 7,5 milyon 

dotasiya, 1,5 milyon subvensiya, cəmi 9 milyon manat 

ayrılıb. Təbii, buna da dövlətin özünün nəzarəti lazımdır 

ki, düzgün istifadə olunsun. O cümlədən bələdiyyələrin 

fəaliyyətinə inzibati nəzarəti həyata keçirən orqan – 

Ədliyyə Nazirliyi tərəfindən bizə illik hesabat təqdim 

edilir. Burada da qeyri-qanuni qəbul olunmuş qərarlar ləğv 

edilir, o cümlədən qeyri-qanuni sərf olunmuş məsrəflər də 

geri qaytarılır.  

Nəticə etibarı ilə əgər əvvəllər bələdiyyələrdə 44 

milyon vəsait yığılırdısa, keçən il bu, artıq 60 milyona 

çatıbdır. İndi artıq bələdiyyələrin birləşməsi nəticəsində, 

hesab edirik ki, 2025-ci ildə bələdiyyələrin hesabına daha 

çox vəsait daxil olacaqdır. Ona görə də yenə deyirəm, bu 

qanunun əsas mahiyyəti sırf şəffaflığın təmin olunması və 

sərf olunan vəsaitlərin  qanunvericiliyin tələblərinə uyğun 

olmasıdır. Deputat həmkarlarımı səs verməyə çağırıram. 

Sağ olun.  

Sədrlik edən. Sağ olun, Siyavuş müəllim. Mən dü-

şünürəm ki, Elçin müəllimi iclasa çağırmısınız, ya da işçi 

qaydada söhbətiniz olub? 



 71 

Yerdən. (Eşidilmir.)  

Sədrlik edən. Bilirəm, ancaq belə məsələlər olanda 

mən həmişə təklif edirəm ki, sualı olan deputat da iclasda 

olsun, ya da biz deyirik, onunla fərdi şəkildə, işçi qaydada 

söhbət olsun.  

Razi Nurullayev. Razi müəllim, buyurun.  

Razi Nurullayev. Təşəkkür edirəm, xanım sədr. Bə-

lədiyyələrin vahid informasiya sisteminin yaradılmasını 

dəstəkləyirəm. Bu o deməkdir ki,  bizdə işlər elektron 

şəkildə alınacaq, kim istəsə, vahid sistemdən informasiya 

almaq üçün sorğu göndərə biləcək. İnanıram ki, müəyyən 

şəffaflıq hiss olunacaq. Bununla bərabər, “Bələdiyyələrin 

maliyyəsinin əsasları haqqında” Qanunda edilən dəyişik-

liyə görə vahid sistemin yaradılması ilə bağlı bütün xərclər 

bələdiyyələrin özləri tərəfindən ödənilməlidir. Xərc kiçik 

xərc deyil. İnformasiya təminatının yaradılması, elektron-

laşdırma, arxivləşdirmə, inteqrasiya və sair işlər üçün 

xeyli vəsait və bacarıqlı işçilər tələb olunacaq. Elə bə-

lədiyyələr var ki, onlar xərc və borc içində boğulur, 

hesabları yığılan borclardan bağlıdır. Bir çox bələdiyyə 

yetkililəri bu səbəbdən xaricə də gedə bilmirlər. Belə bir 

vəziyyətdə onlar hansı gəlirlə bunu ödəyəcəklər? Axı, bu 

sistemin qanunda yazıldığı kimi fəaliyyət göstərməsi üçün 

ən azından 2-3 nəfər güclü potensiallı kadr lazımdır ki, 

kompüterlərin arxasında oturub bu işləri görsün və buna 

görə də yüksək  aylıq maaş alsın.  

Xüsusi ilə kənd bələdiyyələrinin gəlirlərini formalaş-

dırmaq üçün kadr potensialı da zəifdir. Vergi toplamaq 

imkanları da aşağı səviyyədədir və gəlir yerləri də çox 

kasaddır. Mənim elə deputatı olduğum İmişli rayonunda 

da belə hallara rast gəlirəm. Ona görə təklif edirəm, 

burada dəyişiklik nəzərdə tutulsun ki, kifayət qədər 

gəlirləri olmayan bələdiyyələr üçün bu vəsait digər 

mənbələrdən ödənilməlidir və yaxud ödənilə bilər.  

Bir də təklif edirəm ki, bir çox bələdiyyələrin, xüsusi 

ilə böyük şəhərlərdə olan bələdiyyələrin fəaliyyətinin 

ciddi şəkildə yoxlanılması həyata keçirilsin. 1999-cu ildən 

bəri seçilmiş bələdiyyə sədrləri torpaq talançılığı ilə 

məşğul olmuş və qeyri-qanuni yollarla milyonlara sahib 

olmuşlar. Bu gün də talançılıqla məşğul olanlar var. 

Böyük şəhərlərdə olan bələdiyyələrin keçmiş rəhbərləri ilə 

bağlı ciddi araşdırmaların aparılmasını istərdim. Əgər 

vahid informasiya sistemi yaradıb şəffaflığa nail olmaq 

istəyiriksə, keçmişi də unuda bilmərik. Qanunsuz torpaq 

satışı, qanunsuz sənədləşdirmə edənlərin və şəhərdə məs-

kunlaşmanı xaosa çevirənlərin ciddi şəkildə cəzalandırıl-

ması təbii olardı. Bu məsələni daim gündəmdə saxlayacaq 

və hər dəfə xatırladacağam ki, yadınızdan çıxmasın. 

Təşəkkür edirəm, xanım sədr.  

Sədrlik edən. Sağ olun.  

Razi müəllim, mən bir az tələsdim, Sizə söz verdim.  

Azər müəllim, sizin komitənizdə də baxılıb bu 

məsələyə. Xahiş edirəm, Siz məlumat verin.  

Azər Əmiraslanov. Hörmətli xanım sədr, komitəmizin 

rəyi müsbətdir. Nəzərə alınmasını xahiş edirəm. Sağ olun.  

Sədrlik edən. Çox sağ olun.  

Hörmətli həmkarlar, ikinci oxunuşdur, biz qanun layi-

həsinə əsas kimi münasibət bildirməliyik. Buyurun.  

 
Səsvermənin nəticələri (saat 12.41 dəq.) 

Lehinə                          108 

Əleyhinə                              0 

Bitərəf                              0 

Səs vermədi                              0 

İştirak edir                          108 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi.  

Çıxış etmək istəyən var. Vüqar Bayramov.  

Vüqar Bayramov. Hörmətli xanım sədr, mən 9-cu 

qanun layihəsi ilə bağlı yazılmışdım, yəni texniki səhv 

oldu.  

Sədrlik edən. Bu gün, deyəsən, hamı bir az səhvlər 

edir.  

Hörmətli həmkarlar, daha bu məsələ ilə bağlı çıxış 

etmək istəyən yoxdur. Ona görə də biz səsverməyə 

keçirik. Bu qanun layihəsində 7 maddə var. Mən onların 

üçünü bir, dördünü də bir səsə qoyacağam. İndi isə xahiş 

edirəm, 1-ci, 2-ci və 3-cü maddələrə münasibət bildirə-

siniz. Buyurun.  

 
Səsvermənin nəticələri (saat 12.42 dəq.) 

Lehinə                          103 

Əleyhinə                              0 

Bitərəf                              0 

Səs vermədi                              0 

İştirak edir                          103 

Nəticə: Qəbul edildi 

 

Çox sağ olun, bu 3 maddə qəbul edildi.  

İndi isə mən qalan dörd maddəni səsə qoyuram. Buyu-

run.  

 
Səsvermənin nəticələri (saat 12.42 dəq.) 

Lehinə                          103 

Əleyhinə                              0 

Bitərəf                              0 

Səs vermədi                              1 

İştirak edir                          104 

Nəticə: Qəbul edildi 

 

Bu maddələr də qəbul edildi, çox sağ olun.  

Qanun layihəsini mən bütövlükdə səsə qoyuram. 

Buyurun.  

 
Səsvermənin nəticələri (saat 12.43 dəq.) 

Lehinə                          105 

Əleyhinə                              0 

Bitərəf                              0 

Səs vermədi                              0 

İştirak edir                          105 

Nəticə: Qəbul edildi 

 

Çox sağ olun, qanun  layihəsi ikinci oxunuşda qəbul 

edildi. 

Növbəti məsələyə keçirik. Bu məsələ İstilik təchizatı 

haqqında qanun layihəsidir. Layihəyə Təbii ehtiyatlar, 

energetika və ekologiya komitəsində baxılmışdır. Məsə-

ləyə dair məlumat vermək üçün komitənin sədri hörmətli 

Sadiq Qurbanova söz verirəm. Sadiq müəllim, buyurun, 

Sizə qulaq asırıq.  

Sadiq Qurbanov, Milli Məclisin Təbii ehtiyatlar, 

energetika və ekologiya komitəsinin sədri. 

Çox sağ olun, dəyərli Sahibə xanım. Əvvəlcə istəyirəm, 

Sizi, deputat həmkarlarımı, bütün həmvətənlərimizi 

qarşıdan gələn Milli Qurtuluş Günü münasibəti ilə səmimi 

qəlbdən təbrik edim və qeyd edim ki, iyunun 15-i təkcə 

tarixi bir dönüş nöqtəsi deyil, milli şüurun və dövlətçilik 

idealının yenidən doğulduğu müqəddəs gündür. Bu, 

Azərbaycan xalqının anarxiyaya və parçalanmağa “yox” 

dediyi gündür, üzünü sabitliyə, inkişafa yönəltdiyi bir 

gündür. Eyni zamanda, zamanla sınağa çəkilmiş bir xalqın 

öz taleyinə sahib çıxması ilə azadlıqla məsuliyyət arasında 

tarazlığın yaradıldığı bir gündür. Ümummilli Lider 

Heydər Əliyevin hakimiyyətə qayıtması ilə yalnız siyasi 

liderliyin deyil, həm də milli yaddaşın, tarixi iradənin və 

strateji uzaqgörənliyin qələbə çaldığı gündür. Hər kəsi bu 

münasibətlə səmimi qəlbdən təbrik edirəm.  

Qeyd etdiyimiz kimi, İstilik təchizatı haqqında qanun 

layihəsini ikinci oxunuş üçün diqqətinizə çatdırıram. 

Qanun layihəsinin ikinci oxunuşda təqdimatının əvvəlində 

xüsusi ilə qeyd etmək istərdim ki, İstilik təchizatı 

haqqında qanun layihəsi birinci oxunuş zamanı deputat 

həmkarlarım tərəfindən dəstəkləndi, amma bununla belə, 

bir neçə sual və təkliflər oldu.  

Qaldırılan məsələlərin  aktuallığını və ictimai marağı 

nəzərə alaraq, dəyərli  xanım sədrin, Sizin tövsiyənizlə 

Milli Məclisdə qanun layihəsinin ictimai müzakirəsini, 

dinləməsini keçirdik. 

Bu dinləmədə Milli Məclisin komitə sədrləri – hörmətli 

Hicran xanım Hüseynova, hörmətli Zahid müəllim Oruc 

və digər deputat həmkarlarımız, eyni zamanda, bu qanunla 

birbaşa əlaqəsi olan subyektlərin nümayəndələri, o 

cümlədən Azərbaycan Respublikası Nazirlər Kabinetinin, 

Energetika Nazirliyinin, Ekologiya və Təbii Sərvətlər Na-

zirliyinin, İqtisadiyyat Nazirliyinin, Fövqəladə Hallar Na-

zirliyinin, Dövlət Şəhərsalma və Arxitektura Komitəsinin, 

“Azəriqaz” İstehsalat Birliyinin, “Azərenerji” ASC-nin, 

“MİDA” MMC-nin, “Kristal Abşeron” MTK və “Metcon” 

ASC-nin, “Azəristiliktəchizat” ASC-nin məsul nümayən-

dələri  iştirak etdilər. 

İctimai müzakirədə yalnız qanun layihəsinin birinci 

oxunuşunda ortaya çıxan suallar deyil, eyni zamanda, 

ictimaiyyəti maraqlandıran digər məsələlər də əhatəli 

şəkildə müzakirə olundu və bir çox məsələlərə aydınlıq 

gətirildi. Bu imkanı yaratdığınız üçün, dəyərli Sahibə 

xanım, Sizə öz adımdan və komitəmiz adından bir daha 

təşəkkürümüzü  bildiririk. 

Bu gün biz İstilik təchizatı haqqında Azərbaycan Respub-

likası qanununun layihəsini ikinci oxunuş üçün təqdim edirik 

və bu sənədin münasibətlər sisteminə gətirdiyi əsas yenilikləri 

bir daha diqqətə çatdırmaq istəyirəm. Qanun layihəsi enerji 

sektorunda hüquqi, texniki və institusional mexanizmləri 

təkmilləşdirməyə yönəlib. Bu sənəd yalnız istilik enerjisinin 

istehsalı və paylanması ilə bağlı deyil, eyni zamanda, onun 

istifadəsi, istehlakçı hüquqları, dövlət tənzimlənməsi və şəf-

faflıq prinsipləri ilə də kompleks şəkildə bağlıdır. 

Əsas məqsəd istilik təchizatının hüquqi, iqtisadi və 

təşkilati əsaslarını müəyyən etmək, sahədə iştirak edən 

tərəflər arasında münasibətləri tənzimləmək və dövlətin bu 

sahədəki rolunu aydınlaşdırmaqdan ibarətdir.  

Qanun layihəsində əks olunan əsas məqamları bir daha 

xatırlatmaq istəyirəm. 

1. İstilik təchizatı subyektlərinin hüquqi statusu və 

öhdəlikləri dəqiq müəyyən olunur.  

2. İstehlakçı hüquqlarının geniş tənzimlənməsi, o 

cümlədən sayğacların quraşdırılması, fərdi sistemlər, qa-

nunsuz qoşulmalar və keyfiyyət məsələləri araşdırılıb, 

burada öz əksini tapıb.  

3. Tənzimləyici orqanların tariflər və texniki normativ-

lər üzərində nəzarət səlahiyyətləri təsbit edilib.  

4. Enerji səmərəliliyi və ekoloji təhlükəsizlik tədbirləri, 

bərpa olunan enerji mənbələrinin dəstək mexanizmləri öz 

əksini tapıb.  

5. Yeni tikililərdə istilik təchizatı ilə bağlı normativlərin 

tətbiqi və sistemli yanaşma öz əksini tapmışdır.  

Qanun layihəsi həmçinin dövlətin istilik sektorundakı 

əsas funksiyalarını etibarlılıq, təhlükəsizlik, şəffaflıq və 

innovasiyaların təşviqi prinsipləri əsasında müəyyənləş-

dirir. Dövlət bu sahədə rəqabət mühitinin formalaşması və 

investisiyaların stimullaşdırılması istiqamətində də mü-

hüm rol oynayır. 

Hörmətli millət vəkilləri, bu qanun layihəsi istilik 

təchizatı sektorunda mövcud boşluqları və praktik ziddiy-

yətləri aradan qaldıraraq dayanıqlı inkişafı, yüksək xidmət 

keyfiyyətini təmin edəcək. Eyni zamanda, vətəndaşların 

rifahına və həyat şəraitinin yaxşılaşmasına birbaşa təsir 

edəcək sistemli tənzimləmə mexanizmini formalaşdı-

racaqdır və sizi bu mühüm sənədin qəbuluna səs verməyə 

dəvət edirəm. Qeyd etmək istəyirəm ki, bu, sadəcə, 

enerjidən istifadə ilə bağlı deyil, vətəndaş məmnuniyyəti, 

ekoloji davamlılıq və iqtisadi səmərəlilik məsələsidir. Hər 

kəsi müsbət səs verməyə dəvət edirəm.  

Sədrlik edən. Sağ olun, Sadiq müəllim.  

Hörmətli həmkarlar, biz məlumatı dinlədik, indi qanun 

layihəsini ikinci oxunuşda əsas kimi qəbul etməliyik. 

Buyurun, qanun layihəsinə əsas kimi münasibət bildirin.  
 

Səsvermənin nəticələri (saat 12.49 dəq.) 

Lehinə                          105 

Əleyhinə                              0 

Bitərəf                              0 

Səs vermədi                              0 

İştirak edir                          105 

Nəticə: Qəbul edildi 
 

Çox sağ olun, qanun layihəsi əsas kimi qəbul edildi.  

Müzakirəyə keçirik. Vüqar Bayramov. Vüqar müəllim, 

buyurun, indi çıxış edə bilərsiniz.  

Vüqar Bayramov. Çox təşəkkür edirəm, hörmətli 

xanım sədr. Hörmətli xanım sədr, hörmətli millət vəkilləri, 

təqdim olunan qanun layihəsi kifayət qədər vacibdir və 

xüsusən nəzərə alsaq ki, Azərbaycanda daxili qaz istehlakı 

illik olaraq 13,5 milyard kubmetrdir və daxili istehlakın 

təxminən 37 faizi məhz əhali tərəfindən həyata keçirilir. O 

baxımdan mərkəzləşdirilmiş istilik sisteminin qurulması, 

prosesin mərhələli şəkildə başlaması, itkilərin minimum-

laşdırılması ilkin qiymətləndirilmələrə görə, təxminən 2 

milyard kubmetr mavi qaza qənaət edilməsinə imkan 

yarada bilər. Bu da, təbii, bir tərəfdən, Azərbaycanın mavi 

qaz ixracatının artmasına, digər tərəfdən, ölkəyə daha çox 

valyutanın daxil olmasına imkan yarada bilər.  

İkinci oxunuşun tələblərinə uyğun olaraq, bir sıra 

maddələr üzrə təkliflərimi təqdim etmək istərdim. Əvvəla, 

qanun layihəsinin 1-ci, yəni “Əsas anlayışlar” bölməsinə 

aid təklif etmək istərdim ki, “isti su təchizatı” termini əla-

və olunsun. Digər qanunvericilik aktlarında da bu nəzərə 

alına bilər. Çünki istilik sistemi, xüsusən mərkəzləşdiril-

miş istilik sisteminə keçid baş verirsə, amma mərkəzləş-

dirilmiş istilik, isti su təminatı həyata keçirilmirsə, nəticə 

etibarı ilə fərdi istilik avadanlıqlarından yenə də istifadə 

ediləcək. Çünki nəticə etibarı ilə nəzərə alsaq ki, inkişaf 

etmiş ölkələrdə istilik təminatı həm də isti su təminatı 

anlamına gəlir. Ona görə də qanunvericilikdə bunun 

nəzərə alınması yalnız mərkəzləşdirilmiş istilik sistemi 

deyil, həm də mərkəzləşdirilmiş isti su sisteminin yaradıl-

ması və hüquqi bazasının formalaşdırılması məqsədəuy-

ğun olardı. Bir daha qeyd etmək istərdim ki, əgər yaşayış 

binası istiliyi mərkəzləşdirilmiş qaydada alırsa, amma isti 

suyu mərkəzləşdirilmiş qaydada almırsa, yenə də fərdi 

istilik cihazlarına, avadanlıqlara ehtiyac yaranacaq. Onun 

“Əsas anlayışlar” bölməsində nəzərə alınmasını təklif 

etmək istərdim.  

Qanun layihəsinin 4.1.4-cü maddəsində “dayanıqlı 

inkişaf” sözlərinin “inklüziv inkişaf”la əvəz olunmasını və 

ya əlavə olunmasını təklif edərdim. Çünki cənab Prezi-

dentin rəhbərliyi ilə  həyata keçirilən siyasət həm də 

inklüziv inkişafı dəstəkləyir. Bunun qanunun 4.1.4-cü 

maddəsində nəzərə alınması məqsədəuyğun olardı.  

4.2.3-cü maddədə “fasiləsiz” sözünün “davamlı” sözü 

ilə əvəz olunması daha məqsədəuyğun olar. Çünki, ümu-

miyyətlə, inkişaf etmiş ölkələrdə belə istər istilik, istərsə 

də digər kommunal xidmətlərin obyektiv səbəblərdən 

fasiləsiz təminatı mümkün olmur. Amma davamlı təminat, 

təbii ki, bu, bir vəzifədir, öhdəlikdir. Ona görə “davamlı 

təminat” ifadəsini daha uyğun hesab edirəm.  

4.2.1-ci maddədə qeyd olunan “enerji təhlükəsizliyi” 

anlayışı makro anlayışdır. Əslində, burada enerji 

təminatından söhbət gedir. Çünki bu qanunun fəlsəfəsi  

makro deyil, mikro səviyyədə istilik sisteminin təmin 

edilməsinə xidmət edir. 4.2.2-ci maddənin yenidən işlən-

məsi məqsədəuyğun olar. Çünki burada maraqlar arasında 

balansın təmini qeyd olunur. Əslində, bu termin başa 

düşülən deyil. Daha yaxşı olardı ki, “subyektlərin və 

istehlakçıların maraqları nəzərə alınmaqla, tarif siyasətinin 

müəyyənləşdirilməsi” qeyd olunsun. 

Eləcə də 4.3.1-ci və 4.3.2-ci maddələrin yerinin dəyiş-

dirilməsini təklif edirəm. Çünki 4.3.1-ci maddə investisi-

yanın təşviqini qeyd edir. Sonrakı maddə isə investisiya 

mühitinin yaxşılaşdırılmasını özündə ehtiva edir. Əslində, 

investisiya mühiti yaxşılaşdırılmalıdır ki, investisiyanı 

təşviq  etmək mümkün olsun. Ona görə təklif etmək istər-

dim ki, bu maddələrin yeri dəyişdirilsin.  

4.3.7-ci maddədə istilik enerjisinin istehsalı ilə yanaşı, 

alternativ mənbələrdən istifadənin stimullaşdırılmasının 

ayrıca qeyd olunması məqsədəuyğun olardı. Eləcə də 

nəzərə alsaq ki, qanun layihəsində vəzifələr müəyyənləş-

dirilib, bu vəzifələr sırasında dövlət nəzarətinin həyata 

keçirilməsinin sənəddə 10-cu vəzifə kimi deyil, ön vəzifə 

kimi qeyd olunması məqsədəuyğun olardı. Eyni zamanda, 

təbii ki, bu, 5-ci maddədə də nəzərə alına bilər. 5-ci mad-

dədə tariflərlə bağlı nəzərə asaq ki, tariflər müəyyənləş-

dirilən zaman son istehlakçı və ya dəyər zəncirinə uyğun 

olaraq, tariflərin müəyyənləşdirilməsi məqsədəuyğundur. 

Çünki əgər MTK, yəni şirkət mavi qazı alırsa və daha 

yüksək tariflərlə alırsa, amma onu sonradan istehlakçıya, 

vətəndaşa satırsa, son istehlakçı vətəndaşdır və tarif siya-

sətində məhz bunun nəzərə alınmasına ehtiyac var ki, 

istilik daha yüksək tariflə və ya daha baha qiymətə vətəndaşa 

təqdim olunmasın. Mən çox zaman almaq istəmirəm. Digər 

təkliflərimi işçi qaydada müzakirə edərəm. Çox sağ olun.  

Sədrlik edən. Çox sağ olun, Vüqar müəllim. Bütün 

təkliflərinizi, təbii ki, yazılı surətdə verəcəksiniz. Sadiq 

müəllim, sonra da bu təkliflərə, həmişə olduğu kimi, çox 

ciddi  baxılacaq.  

Hörmətli həmkarlar, bizim 5 dəqiqədən sonra fasiləmiz 

olmalıdır. Sizin tərəfinizdən təklif var, fasiləsiz.  

Razi Nurullayev. Razi müəllim, buyurun.  

Razi Nurullayev. Təşəkkür edirəm, xanım sədr. İstilik 

təchizatı haqqında qanunun qəbul edilməsi mühüm irəli-

ləyiş olacaq. Qanunu dəstəkləyirəm. Axır ki, istilik siste-

mində olan xaosun və effektivsiz idarəçiliyin aradan 

qaldırılması üçün imkan yaranır. Kaş ki, bu qanun 15 il 

öncə qəbul ediləydi. 2021-ci ilin oktyabr ayında etdiyim 

çıxışda bu məsələlərə əhatəli toxunmuşdum.  

Qanunda artıq tikilmiş və fərdi kombi sistemləri ilə 

qızdırılan yüzlərcə bina ilə bağlı nəzərə alınmayan 

məqamlar var. O binalarda mərkəzi istilik sistemi yoxdur. 

Nəticədə təbii qaz sərfiyyatı və kombi sistemlərindən ətraf 

mühitə atılan tullantılar da kifayət qədərdir. Bəzən 

binaların yanından keçən zaman tullantı qazları nəfəs 

kəsir. Ona görə də mövcud binalarda da mərkəzi istilik 

sisteminin qurulması üçün imkanların araşdırılması və 

mümkün yerlərdə həyata keçirilməsi təşkil olunarsa, yaxşı 

olardı. Vətəndaşların da aylıq xərcləri çox böyükdür. 2 

otaqlı mənzilə 60–70 manat kombi üçün qaz pulu ödənilir. 

Bu, xeyli böyük rəqəmdir. Bu günə qədər tikilən və 

mərkəzi istilik sistemi olmayan binalarda sistemin qurul-

ması mümkündürmü? Bu barədə məlumatın verilməsini və 

nələr edə biləcəyimizi eşitmək istərdim. Bu müddəanı 

qanuna əlavə edə bilərikmi? Təşəkkür edirəm, xanım sədr.  

Sədrlik edən. Sağ olun.  

Hörmətli həmkarlar, daha çıxış etmək istəyən yoxdur. 

Mən səsverməyə keçirəm. Maddələr üzrə səs verəcəyik. 

Layihə 7 fəsil, 26 maddədən ibarətdir. Etirazınız yoxdursa, 

mən istəyirəm, onları fəsil-fəsil səsə qoyam. Xahiş edirəm, 

indi I fəsilə münasibət bildirək. Buyurun.  
 

Səsvermənin nəticələri   (saat 12.56 dəq.) 

Lehinə                          101 

Əleyhinə                              0 

Bitərəf                              0 

Səs vermədi                              0 

İştirak edir                          101 

Nəticə: Qəbul edildi 

Çox sağ olun, I fəsil qəbul edildi.  

İndi isə II fəsili səsə qoyuram. Buyurun.  

 
Səsvermənin nəticələri (saat 12.56 dəq.) 

Lehinə                            99 

Əleyhinə                              0 

Bitərəf                              0 

Səs vermədi                              0 

İştirak edir                            99 

Nəticə: Qəbul edildi 

 

Qəbul edildi.  

Növbəti fəsili, III fəsili səsə qoyuram. Buyurun.  

 
Səsvermənin nəticələri (saat 12.57 dəq.) 

Lehinə                          104 

Əleyhinə                              0 

Bitərəf                              0 

Səs vermədi                              0 

İştirak edir                          104 

Nəticə: Qəbul edildi 

 

Qəbul edildi. 

IV fəsili səsə qoyuram. Buyurun.  

 
Səsvermənin nəticələri (saat 12.57 dəq.) 

Lehinə                          101 

Əleyhinə                              0 

Bitərəf                              0 

Səs vermədi                              0 

İştirak edir                          101 

Nəticə: Qəbul edildi 

Bu fəsil də qəbul edildi.  

V fəsili səsə qoyuram. Buyurun. 

 
Səsvermənin nəticələri (saat 12.57 dəq.) 

Lehinə                          101 

Əleyhinə                              0 

Bitərəf                              0 

Səs vermədi                              1 

İştirak edir                          102 

Nəticə: Qəbul edildi 

 

Çox sağ olun, V fəsil də qəbul edildi.  

VI fəsili səsə qoyuram.  

 
Səsvermənin nəticələri (saat 12.58 dəq.) 

Lehinə                          101 

Əleyhinə                              0 

Bitərəf                              0 

Səs vermədi                              0 

İştirak edir                          101 

Nəticə: Qəbul edildi 

 

Qəbul edildi. 

Nəhayət, sonuncu fəsili səsə qoyuram. VII fəsildir, 

buyurun, münasibət bildirin.  

 
Səsvermənin nəticələri (saat 12.58 dəq.) 

Lehinə                          102 

Əleyhinə                              0 

Bitərəf                              0 

Səs vermədi                              1 

İştirak edir                          103 

Nəticə: Qəbul edildi 

Çox sağ olun, bu fəsil də qəbul edildi.  

İndi isə qanun layihəsini mən ikinci oxunuşda 

bütövlükdə səsə qoyuram. Buyurun.  

 
Səsvermənin nəticələri (saat 12.58 dəq.) 

Lehinə                          101 

Əleyhinə                              0 

Bitərəf                              0 

Səs vermədi                              0 

İştirak edir                          101 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, bizim gündəliyimizdə 3 məsələ qalır 

və hər üçü birinci oxunuşda olan qanun layihələridir. Yenə 

də xatırladıram ki, birinci oxunuşun tələblərini nəzərə ala-

sınız. Qeyd edim ki, hörmətli həmkarlar, gündəliyin növbəti 

iki məsələsi möhtərəm cənab Prezidentin bir məktubu ilə 

Milli Məclisə daxil olub, mahiyyətcə də bir-birinə yaxındır. 

10-cu məsələ Qaz təchizatı haqqında qanun layihəsidir, 11-ci 

məsələ isə “Lisenziyalar və icazələr haqqında” Qanunda 

dəyişiklik edilməsi barədə qanun layihəsidir.  

Onu da qeyd edim ki, hörmətli deputatlar, 10-cu məsələ 

və bir qədər sonra müzakirəyə çıxarılacaq 12-ci məsələ ilə 

əlaqədar dəvət edilən şəxslər var. Azərbaycan Respubli-

kası energetika nazirinin müavini hörmətli Samir Vəliyev, 

– xoş gəlmisiniz, – Energetika Nazirliyi Hüquq şöbəsinin 

müdiri hörmətli İbrahim Ağayev və Enerji Məsələlərini 

Tənzimləmə Agentliyinin İdarə Heyətinin sədr müavini 

hörmətli Rövşən İsmayılov iclasımızda iştirak edirlər. Sizi 

salamlayıram.  

Hörmətli həmkarlar, icazənizlə, biz əvvəlcə qanun layi-

hələrinin təqdimatlarını dinləyək, sonra isə birlikdə mü-

zakirə edək. Səsvermə isə, həmişə olduğu kimi, ayrılıqda 

keçiriləcək.  

Qaz təchizatı haqqında qanun layihəsinə Təbii ehti-

yatlar, energetika və ekologiya komitəsində baxılmışdır. 

Məsələyə dair məlumat vermək üçün, Sadiq müəllim, mən 

yenə də Sizə söz verirəm. Buyurun.  

Sadiq Qurbanov. Çox sağ olun, dəyərli Sahibə xanım. 

Bu gün təqdim olunan Qaz təchizatı haqqında Azərbaycan 

Respublikası qanunu layihəsinin təqdim edilməsi zərurə-

tinə dair bir neçə kəlmə deyərək, sonra onun  məzmunu 

barəsində fikirlərimi bildirmək istəyirəm.  

Məlum olduğu kimi, uzun illər Azərbaycanda uğurla 

həyata keçirilən sosial-iqtisadi islahatlar milli iqtisadiy-

yatın davamlı inkişafını, onun maliyyə dayanıqlılığının 

güclənməsini və sürətlə müasirləşməsini, sosial-iqtisadi 

infrastruktur quruculuğu proseslərinin sürətlənməsini, 

xalqın maddi rifahının yüksəlməsini və insan kapitalının 

davamlı inkişafını təmin etməkdədir. Qanun layihəsinin 

hazırlanma zərurəti haqqında onu deyə bilərik ki, bu, 

“Azərbaycan Respublikasının energetika sektorunda is-

lahatların sürətləndirilməsi haqqında” Azərbaycan Res-

publikası Prezidentinin 2019-cu il 29 may tarixli Sərən-

camının 1.6-cı bəndindən irəli gələrək tapşırıqların icrasını 

təmin etmək məqsədi daşımışdır.  

Sosial-iqtisadi əhəmiyyət kəsb edən Qaz təchizatı 

haqqında qanun layihəsini maraqlı tərəflərin, o cümlədən  

Energetika Nazirliyinin, SOCAR-ın və “Azəriqaz”  İsteh-

salat Birliyinin nümayəndələrinin iştirakı ilə Milli Məcli-

sin Təbii ehtiyatlar, energetika və ekologiya komitəsində 

geniş müzakirə etdik. Qeyd etmək istərdim ki, belə 

müzakirələr, eyni zamanda,  ictimaiyyətin, medianın, 

sektor üzrə ekspertlərin, həmçinin potensial investorların 

qanun layihəsinə münasibət bildirməsi baxımından əl-

verişli imkan yaradır. 

 Bu müzakirələrin keçirilməsi yalnız qanunvericilik 

texnikası baxımından deyil, həm də layihəni sektorun real 

ehtiyaclarına uyğunlaşdırmaq, ictimai rəyə açıq olmaq və 

hüquqi mexanizmləri sahənin orta və uzaq inkişaf pers-

pektivlərinin praktiki tələblərinə uzlaşdırmaq baxımından 

olduqca faydalıdır. 

İndi isə qanun layihəsinin məzmunu barəsində fikirləri-

mi sizə çatdırıram. Qanun layihəsinin qəbul edilməsi qaz 

sektorunda islahatların dərinləşməsi və sürətləndirilməsi, 

sahə üzrə münasibətləri tənzimləyən sənədlərin zəruri 

hüquqi bazasının yaradılmasında mühüm bir mərhələ ola-

caq. Bu  qanun layihəsi strateji əhəmiyyət daşıyan enerji 

sektorunun hüquqi tənzimlənməsi baxımından mühüm bir 

təşəbbüsdür. Layihə ölkəmizin qaz təchizatı sistemində 

idarəetmənin beynəlxalq standartlara uyğunlaşdırılması və 

bu sahədə dayanıqlı, sabit, şəffaf və rəqabətli hüquqi 

mühitin formalaşdırılması məqsədi ilə hazırlanmışdır. 

Qeyd edilməlidir ki, mövcud qanun qaz təchizatının 

yalnız ümumi çərçivəsini müəyyən etsə də, praktiki tətbiq 

zamanı sektorun müxtəlif iştirakçıları – nəql edən, pay-

layan, saxlayan və satışı həyata keçirən  subyektlər arasın-

da məsuliyyət həddinin kifayət qədər gözlənilmədiyi qeyd 

edilmişdir.  

Qanun layihəsində dövlət siyasətinin əsas prinsipləri 

kimi qaz təchizatının dayanıqlılığı, təhlükəsizliyi, etibarlı-

lığı, səmərəliliyi, şəffaf idarəetmə və tənzimləmə, bərabər 

və ayrı-seçkiliyə yol verilməyən xidmət imkanları təsbit 

edilibdir. Əsas məqsəd  enerji təhlükəsizliyini təmin et-

mək, istehlakçılarla təchizat subyektləri arasında balanslı 

və ədalətli münasibətlər qurmaqdır. 

Bildirmək istəyirəm ki, bu qanun layihəsinin müzaki-

rəsi və qəbul edilməsi ölkəmizin qaz təchizatı sektorunda 

yeni bir mərhələnin başlanğıcı olacaqdır. Bu qanun 

çərçivəsində hasilat, nəql, paylanma və satış funksiyaları-

nın hüquqi ayrılığı təmin edilir, tariflərin hesablanması 

üçün şəffaf mexanizmlər qurulur, mənzildaxili nasazlıqlar 

və texniki xidmət sahəsində müstəqil bazarın formalaş-

dırılması hədəflənir. Həmçinin qanunun tətbiqi mərhələli 

şəkildə və konkret vaxt çərçivələri ilə tənzimlənir. Bu, 

həm dövlətin enerji siyasətinin strateji məqsədlərinə 

uyğun olaraq, enerji təhlükəsizliyinin və iqtisadi dayanıq-

lılığın möhkəmləndirilməsinə, həm də istehlakçı məm-

nuniyyətinin artırılmasına  xidmət edəcəkdir. 

Yeni qanun layihəsi, daha dəqiq ifadə etsək,  ilk dəfə 

olaraq “qaz nəqli sistem operatoru”, “qazpaylayıcı sistem 

operatoru” və “qazın saxlanması sistem operatoru” 

anlayışlarını qanunvericiliyə daxil edir və bu subyektlərin 

səlahiyyət və öhdəliklərini konkretləşdirir. 

Bundan əlavə, layihədə “tənzimləyici” orqan anlayışı 

da hüquqi səviyyədə müəyyən edilir. Bu orqana qaz 

təchizatı sahəsində icazələrin verilməsi, tariflərin tənzim-

lənməsi, sektor üzrə monitorinq və nəzarət, habelə müba-

hisələrin həlli kimi mühüm və kompleks səlahiyyətlər 

verilir. 

Bu qanun layihəsində nəzərdə tutulan hədəflər han-

sılardır?  

1. Qazın nəqlindən, paylanmasından, saxlanmasından, 

satışından, idxalından, qaz qurğularının istismarından və 

qaz istehlakçılarının tələbatının ödənilməsindən irəli gələn 

münasibətlərin davamlı inkişafı üçün hüquqi əsasların, qaz 

təchizatı sektorunun idarə edilməsi və tənzimlənməsində 

dövlət orqanlarının, energetika və kommunal xidmətlər 

sahələrində tənzimləyicinin səlahiyyətlərinin, eləcə də qaz 

təchizatı subyektlərinin və istehlakçıların hüquq və 

vəzifələrinin dairəsinin müəyyən edilməsi. 

2. Enerji təhlükəsizliyinin təmin edilməsi, ətraf mühitə 

zərər vurulmaması, enerji resurslarından səmərəli istifadə 

edilməsi şərtləri rəhbər tutularaq, qaz təchizatı subyektləri 

və istehlakçılar arasında yaranan münasibətlərin tənzim-

lənməsi. 

3. Qaz təchizatı subyektləri tərəfindən azad rəqabət şə-

raitində, ətraf mühitə vurulan zərəri minimuma endirmək-

lə və qazdan səmərəli istifadə etməklə istehlakçıların qazla 

fasiləsiz, davamlı, təhlükəsiz şəraitdə, etibarlı, keyfiyyətli 

və əlçatan təmin edilməsi. 

Nəticədə, belə deyək, layihənin qəbul edilməsi ilə 

əlaqədar qaz təchizatı sahəsində mövcud olan  qanun-

vericilik, o cümlədən hökumət tərəfindən təsdiq edilmiş 

qaydalar yenilənəcək və layihədə göstərildiyi kimi, qazdan 

istifadə qaydaları, qaz təchizatı sisteminə dair qaydalar, 

digər qaydalar müəyyənləşəcəkdir.  

Bu layihənin Azərbaycan Respublikasında həyata ke-

çirilən sosial dövlət siyasətinin vacib tərkib hissəsi oldu-

ğunu nəzərə alaraq,  həmkarlarımı bu yeni qanun layihə-

sinə birinci oxunuşda müsbət səs verməyə dəvət edirəm.  

Çox sağ olun.  

Sədrlik edən. Sağ olun, Sadiq müəllim.  

11-ci məsələyə İqtisadi siyasət, sənaye və sahibkarlıq 

komitəsində baxılmışdır. Azər müəllim, xahiş edirəm, 

qanun layihəsi haqqında məlumat verin. Biz birgə mü-

zakirə edəcəyik, sonra səsə qoyacağıq. Kimsə deyir, səsə 

qoyaq.   

Azər Əmiraslanov. Hörmətli xanım sədr, hörmətli 

həmkarlar. Təqdim edilmiş qanun layihəsi, yəni “Lisenzi-

yalar və icazələr haqqında” Qanunda dəyişiklik edilməsi 

hörmətli həmkarım Sadiq Qurbanov tərəfindən təqdim 

edilən Qaz təchizatı haqqında qanun layihəsinin müddə-

alarından irəli gəlir.  

Layihə sahibkarlıq fəaliyyətinə verilən icazələrin 

siyahısının, 61-ci maddənin yeni redaksiyada verilməsini 

nəzərdə tutur.  Belə ki, Qaz təchizatı haqqında qanun 

layihəsinin 6.1.4-cü maddəsinə əsasən qazın saxlanılması 

fəaliyyəti icazə əsasında həyata keçirilən fəaliyyət növü 

kimi təsbit edilmişdir. Qazın saxlanılması dedikdə qaz 

nəqli sistem  operatorunun öz funksiyalarını yerinə yetir-

məsi üçün ehtiyat kimi saxlanılan qaz istisna olmaqla, 

qazın yeraltı qaz anbarlarına vurulması, saxlanması və 

götürülməsi xidmətlərinin məcmusu nəzərdə tutulur. Bu 

məqsədlə uyğunlaşdırma xarakterli düzəliş təklif olunur. 

Layihə komitə tərəfindən dəstəklənir.  Sağ olun.  

Sədrlik edən. Çox sağ olun, Azər müəllim.  

Hörmətli həmkarlar, biz müzakirəyə keçirik. Razi 

Nurullayev. Buyurun. 

Razi Nurullayev. Hörmətli xanım sədr, Qaz təchizatı 

haqqında qanun layihəsində xeyli maraqlı və əhəmiyyətli 

maddələr var.  Ümumi götürsək, görünən budur ki, əsasən, 

kasıb təbəqəyə o qədər də təsir etməyəcək.  Amma məsələ 

kasıbçılıq və varlılıqda deyil, qanunun ədalətli olmasın-

dadır. 

Vətəndaş qaz çəkilişi zamanı mənzilə və evlərə çəkiliş 

haqqını ödəyir və sayğaca görə də ödəniş edir. Ödəniş də 

xeyli böyük rəqəmdir. İndi onlar sabit tariflə ödəməlidir, 

yəni istəyirsən qazı işlət, ya da işlətmə, aylıq müəyyən 

edilmiş məbləği ödəməlisən. Bu mənə ədalətli yanaşma 

kimi görünmür. Bilmək istəyirəm ki, bu məsələ hansı 

təcrübədən yaranıb? Biz bu təcrübəni hansı qonşu ölkələr-

dən əxz etmişik? Rusiyada, Gürcüstanda, Türkiyədə, İran-

da və digər yaxın ölkələrdə bu  praktika varmı?  

Bu qanunu tələsik qəbul etməyək, ciddi müzakirə 

aparaq. İstehlakçıların da müzakirəsinə çıxaraq. Məhz bu 

sabit tarif məsələsi ilə bağlı. Təşəkkür edirəm, xanım sədr. 

Sədrlik edən. Sağ olun.  

Əli Məsimli. Əli müəllim, buyurun.  

Əli Məsimli. Çox sağ olun, hörmətli sədr. Sadiq 

müəllimə geniş, ətraflı məlumat verdiyinə görə təşəkkür 

edirəm. Qanun layihəsi çox vacibdir, amma bir sıra mə-

qamlarına yenidən baxılmasına ehtiyac var. Bu nöqteyi-

nəzərdən qeyd etmək istərdim ki, təqdimatçılar qanun 

layihəsinin qəbulunun vətəndaş məmnunluğunun yaradıl-

masına gətirib çıxardığını bildirirlər. Amma indidən 

mətbuatda bu qanun ətrafında xeyli dərəcədə narazılıqlar 

var. Burada bir sıra məsələlərə aydınlıq gətirilməsinə 

ehtiyac var.  

Meyar kimi mən nəyi götürərdim? Azərbaycan Res-

publikasının “Normativ hüquqi aktlar haqqında” Konsti-

tusiya Qanununu və bir neçə sual qaldırmaq istərdim. Bu 

qanunun konsepsiyası  “Normativ hüquqi aktlar haqqında” 

Konstitusiya Qanununda qanuna verilmiş konseptual 

yanaşmalara cavab verirmi?  

İkinci məqam yenə də bu qanunun konsepsiyası, həm 

də qeyd etdiyim Konstitusiya qanunu ilə bağlı məsələ-

lərdir. Orada qeyd olunur ki, həm qanunun mətnində, həm 

də normativ aktlar arasında ziddiyyət olmamalıdır. Hör-

mətli sədr, bu layihədə xeyli dərəcədə ziddiyyətli məqam-

lar var. 

Üçüncü məqam yenə də Konstitusiya qanunundan çıxış 

edən zaman ondan ibarətdir ki, bu qanunda oxucuya aydın 

olması üçün məqsəd funksiyaları mütləq öz əksini 

tapmalıdır. Burada məqsəd funksiyaları öz əksini tap-

mayıb. Yalnız təqdimatçılar qeyd edirlər ki, bu qanunun 

əsas məqsədi tariflərdə xərclərin daha dəqiq əks 

etdirilməsidir. Növbəti cümlədə deyirlər ki, bu, qiymət-

lərin artmasına təsir göstərməyəcək. Təkcə bu sahədə 

deyil, bu xidmət sahəsində olan adamların çıxışlarında da 

göstərilir ki, istilikdir, sudur və sair sahələrdə xərclər 

əhaliyə satdığımız qiymətdən xeyli çoxdur. Buradan belə 

məntiq çıxır ki, əgər məqsəd xərclərin dəqiqləşdiril-

məsidirsə, indi olmasa da, sonradan, növbəti mərhələdə 

qiymətlərin artmasına gətirib çıxaracaq.  

Burada həmkarım da qeyd etdi, hansı ölkələrdə istiliklə, 

qazla və sairlə bağlı bu dərəcədə inhisarlaşmış bir şəraitdə 

bu üsuldan istifadə olunur? Hansı ölkələrdə bizdəki qədər 

keyfiyyətdə problem olanda bu təklif edilən üsuldan 

istifadə olunur? Bu suallar həddən artıq çoxdur.  

Bir də açıq formada qeyd edirəm ki, nə rüsumlarla, 

cərimələrlə büdcəni doldurmaq mümkün olmadığı kimi, 

nə də belə şeylərlə “Azərsu”nun, “Azəriqaz”ın və sairin 

xərclərini qarşılamaq mümkün olmayacaq. Növbəti sual 

çıxır ki, bu yenilik qəbul olunandan sonra onun maliyyə 

tutumu nə qədər olacaq?  

Bir məsələni xüsusi qeyd etmək istərdim ki, hörmətli 

sədr, burada mən daxil, xeyli deputat qaza, işığa limitlərin 

aradan qaldırılması, xüsusi ilə dağ   kəndlərində yaşayan-

lar üçün güzəştlərin edilməsi məsələsini çox qaldırmışdıq. 

Tərsinə belə bir məsələ gəlib, dəqiq məlumatları mən sizə 

çatdırıram ki, o insanlar qazın pulunu verə bilmirlər, çünki 

qış aylarının sayı orada çoxdur, onların qazları var, qazdan 

istifadə edə bilmirlər. Qazı saxlayırlar və oduna üstünlük 

verirlər. Odun da  bahadır, ala bilmirlər, həyətlərindəki 

ağacları kəsirlər. Məntiq haradadır ki, insan qazın pulunu 

ödəyə bilmir, qazı bağlayıb odun ala bilmir, həyətində 

ağacları kəsir, ona əlavə olaraq deyəsən, sən işlətmədiyin 

qaza görə xərc ödəməlisən. Mən burada heç bir məntiq 

görmürəm.  

Çox da vaxt almaq istəmirəm. Ona görə, hesab edirəm, 

bunun arxasında   o durur ki, neftin qiyməti aşağı düşəndə, 

deməli,  gəlirlərimiz də azalacaq, həmin inhisarçılara 

dövlət vəsait, dəstək verə bilməyəcək, ona görə də onlara 

aid olan o yüklərin bir hissəsi xalqın üzərinə yüklənir. Bu, 

yaxşı, optimal üsul deyil. Optimal üsul həmin sahələrdə 

islahatlara getmək və bu sahələrdə islahatları hər cəhətdən 

həyata keçirməklə, necə deyərlər, o sahədə çox eybəcər-

ləşdirilmiş idarəetmə sistemini təkmilləşdirmək, xərcləri 

dəqiqləşdirmək, sonra isə xərclərin azaldılmasına nail 

olmaqdır.  

Sədrlik edən. Sağ olun.  

Sözünüz var, Sadiq müəllim, burada səslənən 

məsələlərlə bağlı? Buyurun.  

Sadiq Qurbanov. Hörmətli həmkarlar, qaldırılan 2 

məsələnin də cavabını mən növbəti, sabit tariflə bağlı olan 

qanun layihəsində izah edəcəyəm, bəlkə elə orada izah 

edim, Sahibə xanım. Yəni  burada qaldırılan məsələlər, 

demək olar ki, məsələn, qaz siyasəti haqqındakı qanunu-

muz yeni bir qanun layihəsidir. Burada bu günə qədər də 

belə bir qanun mövcuddur. Yadınızdadırsa, biz 2 dəfə 

təkcə altıncı çağırış müddətində qanunda dəyişiklik etdik. 

Yeni münasibətlərin formalaşması mərhələsində bu qanun 

və normativ aktlar bir daha yenidən nəzərdən keçirilir. Bu 

qanun bütöv şəkildə təqdim edilir. Burada da həmin 

münasibətlər – istehsalçı, istehlakçı, dövlət və digər özəl 

subyektlər arasında  bütün münasibətlər tənzimlənir. 

O ki qaldı cəmiyyətdə narahatlıqla bağlı qaldırılan mə-

sələ. Növbəti məsələnin müzakirəsində mən deyəcəyəm.  

Sədrlik edən. Sadiq müəllim, mən düşünürəm ki, geniş 

bir formatda Siz ikinci oxunuş aparasınız. Təklif edin, Siz 

burada suallar qaldıran bizim hörmətli həmkarları da dəvət 

edin. Mən düşünürəm ki, müvafiq qurumlardan da olsa, 

çox yaxşı olar. Mən düşünürəm, Energetika Nazirliyindən 

də çağırasınız. Lazım olsa, bununla bağlı bir dinləmə də 

keçirmək olar. Ancaq məsələlər çoxdur. Ona görə də bu 

məsələlərə mütləq şəkildə cavablar da lazımdır.  Çox sağ 

olun. 

Hörmətli həmkarlar,  daha çıxış etmək istəyən yoxdur. 

Biz qanun layihələrini bir-bir səsə qoyacağıq.  İndi isə 

xahiş edirəm, 10-cu məsələyə, yəni Qaz təchizatı haqqında 

qanun layihəsinə münasibət bildirəsiniz. Buyurun.   

 
Səsvermənin nəticələri (saat 13.17 dəq.) 

Lehinə                            94 

Əleyhinə                              5 

Bitərəf                              0 

Səs vermədi                              0 

İştirak edir                            99 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi. 

İndi isə növbəti 11-ci məsələni birinci oxunuşda səsə 

qoyuram. Buyurun.  

 
Səsvermənin nəticələri (saat 13.17 dəq.) 

Lehinə                            93 

Əleyhinə                              4 

Bitərəf                              0 

Səs vermədi                              0 

İştirak edir                            97 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi. 

Biz indi gündəliyin 12-ci məsələsinə keçirik. Bu, 

“Elektroenergetika haqqında” Qanunda dəyişiklik edil-

məsi barədə qanun layihəsidir. Layihəyə Təbii ehtiyatlar, 

energetika və ekologiya komitəsində baxılmışdır. Sadiq 

müəllim, söz yenə də Sizindir. Buyurun.  

Sadiq Qurbanov. Çox sağ olun. Dəyərli Sahibə xanım, 

hörmətli millət vəkilləri. Bundan öncəki qanun layihəsi ilə 

bağlı qaldırılan məsələlər, eyni zamanda,  onu deməyə 

əsas verir ki, bizim komitədə müzakirəmiz zamanı “Elek-

troenergetika haqqında” Qanunda dəyişiklik cəmiyyətdə 

bir çox suallar yaratdı, marağa səbəb oldu. İcazə ver-

səydiniz, çox geniş şəkildə bunun izahatını verməyə 

çalışım ki, suallar qalmasın.  

Azərbaycan sürətlə inkişaf edən, dünya enerji bazarında 

etibarlı tərəfdaş kimi çıxış edən bir dövlətdir. Lakin biz 

eyni zamanda, daxili enerji idarəçiliyimizi də beynəlxalq 

standartlara uyğunlaşdırmalı, səmərəli və şəffaf sistemlər 

qurmalıyıq.  

Cənab Prezident İlham Əliyevin rəhbərliyi ilə həyata 

keçirilən sosial-iqtisadi islahatların mərkəzində məhz bu 

prinsiplər – şəffaflıq, ədalətlilik və davamlı inkişaf 

dayanır. Bildiyiniz kimi, bu gün müzakirəyə çıxarılan 

məsələ – “Elektroenergetika haqqında” Azərbaycan Res-

publikasının Qanununda dəyişiklik edilməsi barədə qanun 

layihəsi energetika sektorunda aparılan genişmiqyaslı 

islahatların məntiqi davamıdır. 

 Bu dəyişikliklərin mahiyyəti yalnız texniki xarakter 

daşımır. Əslində, bu təşəbbüs ölkəmizdə enerji təchizatının 

səmərəliliyinin artırılması, xidmət keyfiyyətinin yüksəl-

dilməsi və enerji sisteminin iqtisadi dayanıqlılığının təmin 

olunması istiqamətində atılan mühüm addımlardan biridir. 

Qanun layihəsinin əsas predmeti  “sabit tarif” anlayışı-

nın qanuna daxil edilməsidir. Bu anlayış özlüyündə müasir 

və inkişaf etmiş iqtisadi modellərdə istifadə olunan, 

iqtisadi əsaslara söykənən və enerji xidmətlərinin davamlı-

lığını təmin edən tarif elementidir. 

Bəs sabit tarif elementi deyəndə biz nəyi nəzərdə 

tutacağıq? Sabit tarif istehlakçı tərəfindən ödənilən ümumi 

tarifin sabit xərclərlə bağlı olan hissəsidir. Yəni bu, enerji 

təchizatçılarının daimi və dəyişməyən xərclərinin, misal 

üçün, infrastrukturun saxlanılması, əməkhaqqı, təhlükəsiz-

lik və texniki xidmət xərclərinin qarşılanması üçün nə-

zərdə tutulan məbləğdir. Bu məbləğ faktiki olaraq hazırda 

da istehlakçılar tərəfindən ödənilir. Sadəcə, tarif struk-

turunda ayrıca göstərilmir. Ona görə də sabit tarifin 

qanunvericiliyə əlavə edilməsi heç bir halda yeni ödəniş 

və ya əlavə maliyyə yükü kimi qəbul edilməməlidir. 

Əksinə, bu strukturlaşdırma mövcud tarifin daha şəffaf və 

iqtisadi əsaslı şəkildə bölüşdürülməsinə xidmət edəcək. 

Bu maddə daxil edilərsə, nə baş verəcək? İlk növbədə 

sabit tarifin tətbiqi enerji təchizatçılarının maliyyə da-

yanıqlılığını təmin edəcək. Enerji sistemində ən ciddi 

problemlərdən biri təchizatçıların öz infrastruktur xərc-

lərini planlaşdırmaqda çətinlik çəkməsidir ki, sabit tarif 

vasitəsi ilə bu xərclər stabil şəkildə ödənəcək, beləliklə də, 

enerji xidmətlərinin fasiləsizliyi və davamlılığı, o 

cümlədən də keyfiyyətli təminatı təmin  ediləcəkdir.  

İkinci mühüm məqam  ondan ibarətdir ki, subsidiya 

mexanizmlərinin mərhələli şəkildə azaldılması deməkdir. 

Bildiyiniz kimi, hazırda bəzi enerji təchizatçıları dövlət 

büdcəsindən ayrılan subsidiya hesabına ayaqda qalır ki, bu 

da sektorun sağlam rəqabət və iqtisadi əsaslarla inkişafına 

mane olur. Sabit tarif bu zərurəti aradan qaldırmağa və 

uzunmüddətli dövrdə subsidiya asılılığını minimuma 

endirməyə yönəlib. 

 Bu isə özlüyündə mövcud “Elektroenergetika haqqında” 

Qanunun mahiyyətindən, daha konkret desək, orada 

elektroenergetika fəaliyyəti sahələrinin strukturlaşmasının 

xarakterindən irəli gəlir ki, bununla da  aparılan islahatların 

sonunda enerji istehsalı, ötürmə, paylama və satış pro-

seslərinin ayrılması və bu sahədə rəqabətli mühitin yaradıl-

ması nəzərdə tutulur.  Biz bununla bağlı 2020-ci ildə qanun 

qəbul edərkən də bu maddələrə özümüz səs vermişik.  

Bir əmtəə olaraq  enerjinin qiyməti istehsal xərcləri, 

ötürmə, paylama sisteminin üzərindən formalaşır. Bu 

sistem tətbiq olunarsa, enerjinin maya dəyərində paylama 

sisteminin xərclərinin yenidən nəzərdən keçirilməsi baş 

verəcəkdir və paylayıcı sistem operatorunun kifayət qədər 

yüksək olan xərclərinin qarşılanması üçün sabit tarif 

elementindən istifadə olunacaqdır. İndi paylayıcı şəbəkə 

öz mənfəətinin böyük hissəsini bu sahəyə, yəni paylayıcı 

şəbəkənin saxlanılmasına yönəldir, gələcəkdə bu xərclər 

sabit tariflə məhdudlaşacaq. Bu isə son nəticədə istehlak-

çının dəstəklənməsinə, enerjinin maya dəyərinin optimal-

laşmasına gətirib çıxaracaq.  

İnkişaf etmiş ölkələrin təcrübəsini soruşdular. Mən 

xüsusi ilə qeyd etmək istəyirəm ki, sabit tarif modeli təkcə 

nəzəri deyil, eyni zamanda, praktik cəhətdən özünü sübut 

etmiş bir yanaşmadır. İnkişaf etmiş  ölkələrdə sabit tarif 

elementləri tarif sistemlərinin əsas tərkib hissəsini təşkil 

edir. Eyni yanaşmanı Şərqi Avropa və Baltikyanı öl-

kələrdə də  görmək olar. Polşa, Litva, Latviya, Bolqarıstan 

kimi ölkələr bu modeldən uğurla istifadə edirlər. Hətta 

Türkiyə və Rusiya kimi qonşu dövlətlərdə də fərqli model-

lər, məsələn, sayğacın dəyərinin birbaşa abonentlər tərə-

findən ödənilməsi ilə sabit tarif prinsipi həyata keçirilir. 

Gürcüstanda da artıq bu sahədə təhlillər və araşdırmalar 

başlayıb. Bu da onu göstərir ki, sabit tarif artıq regionda 

da aktual və praktik mexanizmə çevrilməkdədir. 

Əziz həmkarlar, bir daha qeyd etmək istəyirəm ki, bu 

gün müzakirə etdiyimiz dəyişiklik təkcə texniki məqam 

deyil, həm də enerji siyasətimizin fəlsəfəsinin bir his-

səsidir. Bu dəyişikliklə biz enerji sektorunu daha müasir, 

şəffaf və dayanıqlı hala gətirəcək bir mərhələyə qədəm 

qoyuruq. Əminəm ki, bu qanun layihəsinin qəbulu enerji 

sahəsində islahatların dərinləşməsinə, ən əsası, vətəndaş 

məmnunluğunun, göstərilən xidmətlərin keyfiyyətinin 

yüksəldilməsinə səbəb olacaqdır. Diqqətinizə görə təşək-

kür edirəm və hər birinizi bu qanun layihəsini dəstəklə-

məyə dəvət edirəm. 

Sədrlik edən. Sağ olun.  

Görürəm ki, çıxış  etmək istəyən yoxdur. Onda mən 

səsverməyə keçirəm. Xahiş edirəm,  qanun layihəsinə bi-

rinci oxunuşda səs verəsiniz.  
 

Səsvermənin nəticələri (saat 13.25 dəq.) 

Lehinə                            97 

Əleyhinə                              7 

Bitərəf                              0 

Səs vermədi                              0 

İştirak edir                          104 

Nəticə: Qəbul edildi 

Çox sağ olun, qanun layihəsi birinci oxunuşda qəbul 

edildi. 

Hörmətli həmkarlar, iclasımız başa çatdı. Mən hamıya 

təşəkkür edirəm. Növbəti iclasımız ayın 21-də olacaq. Sağ 

olun.  

EDİLMƏMİŞ ÇIXIŞLARIN MƏTNLƏRİ 

 
13 iyun 2025-ci il 

 

Ceyhun Məmmədov. Bir neçə gündən sonra Azərbay-

can xalqı 15 İyun – Milli Qurtuluş Gününü qeyd edəcək. 

15 iyun Azərbaycanın müstəqilliyinin yenidən itirilmək-

dən, parçalanmaqdan və bölünməkdən xilas olduğu gün-

dür. Həmin gün Azərbaycanın müstəqilliyi ciddi təhlükə 

ilə üz-üzə qalmışdı. Həmin dövrdə torpaqlarımız işğal 

olunur, ölkə vətəndaş müharibəsinin bir addımlığında idi, 

separatizm meyilləri bütün ölkəni ağuşuna almışdı. Vəziy-

yət belə davam etsə, ölkə bir neçə yerə bölünə bilərdi. O 

dövrdə Azərbaycanın ictimai-siyasi fikrinə hakim belə bir 

fikir var idi. Belə ağır bir vəziyyətdə ölkəni yalnız bir şəxs 

xilas edə bilərdi. O da Ümummilli Lider Heydər Əliyev.  

Həmin dövrdə Ulu Öndər Heydər Əliyev öz həyatını 

riskə ataraq Azərbaycanı xilas etmək missiyasını üzərinə 

götürdü. Həmin dövrdə Azərbaycanda vəziyyət çox mü-

rəkkəb idi. Hadisələri öncədən proqnozlaşdırmaq qeyri-

mümkün idi.  

Bugünkü uğurlarımızın təməli məhz o dövrdə qoyuldu. 

Heydər Əliyev Azərbaycanı yalnız müstəqilliyini itirməkdən 

xilas etmədi. Azərbaycanda dövlətçilik ənənələrinin əsasını 

qoydu. Tarix boyu Azərbaycan xalqının başına gətirilən bir 

çox müsibət və faciələrə hüquqi qiymət verildi. Ən qısa 

vaxtda atəşkəsə nail olundu, ictimai-siyasi sabitlik təmin 

olundu, ordu quruculuğuna başlanıldı, Azərbaycanın gələcək 

inkişafını təmin edəcək neft müqavilələri imzalandı.  

Ulu Öndər Heydər Əliyevin Azərbaycan xalqı qarşısında 

ən böyük xidmətlərindən biri də Prezident İlham Əliyev 

kimi liderin yetişdirilməsidir. Ulu Öndərin müdrik və uzaq-

görən siyasətini Prezident İlham Əliyev davam etdirərək, tor-

paqlarımızı işğaldan azad edərək 30 illik işğala son qoydu.  

Bu, birmənalıdır ki, həmin dövrdə Azərbaycanı o və-

ziyyətdən yalnız Ulu Öndər Heydər Əliyev, torpaqlarımızı 

isə yalnız Prezident İlham Əliyev azad edə bilərdi.   

Bu gün qarşımızda duran əsas vəzifə isə tariximizi 

gənclərə dərindən öyrətmək, onlarda tarixə düzgün baxışı 

formalaşdırmaqdır. Çünki tarix unudulduğu zaman təkrar-

lanır, tarix onu unudanları heç zaman bağışlamır. Bunun 

baş verməməsi üçün isə çox çalışmalıyıq.  

Kamran Bayramov. Vergi Məcəlləsində və bələdiyyə 

fəaliyyətinə dair bir sıra qanunlarda dəyişiklik edilməsi 

haqqında qanun layihəsinə dair həmin layihənin komitədə 

birinci oxunuşda baxılması zamanı fikirlərimi bildirmişdim. 

Bu layihə bələdiyyələrin vahid informasiya sisteminin 

yaradılmasını nəzərdə tutur. Bu cür sistem bələdiyyə 

tarixində ilk dəfə tətbiq olunacaq və bir sıra müsbət 

nəticələrə gətirəcək. Belə ki, bu dəyişiklik bələdiyyələrin 

gəlir və xərclərinin uçotunun düzgün aparılmasını, yerli 

vergi ödəyicilərinin, vergitutma və yerli ödənişlərin tətbiq 

olunduğu obyektlərin daha dolğun məlumat bazasının 

formalaşmasını, onun dövlət səviyyəsində təhlükəsizliyini, 

dayanıqlılığını, aktuallığını, sui-istifadə hallarının qarşı-

sının alınmasını təmin edəcəkdir. 

Eyni zamanda, ikinci oxunuşun tələblərinə uyğun olaraq, 

bir təklif irəli sürmək istəyirəm. “Bələdiyyələrin statusu 

haqqında” Qanuna yeni daxil edilən 10-2.1-ci maddədə va-

hid informasiya sisteminin yaradılması məqsədi ilə “Bə-

lədiyyələrin maliyyəsinin əsasları haqqında” Qanunun 7-ci 

və 8-ci maddələrinə və ya “Yerli vergilər və ödənişlər haq-

qında” Qanunun 12-ci maddəsinə istinad edilməsi, fikrimcə, 

daha məqsədəuyğun olardı. Çünki layihədə istinad verilmiş 

qanun daha çox bələdiyyələrin birgə fəaliyyətinə və qar-

şılıqlı əlaqələrinin möhkəmləndirilməsinə aiddir. 

